
“CENGIZ HOLDING” KOMPANIYASI 
O‘ZBEKISTONDAGI BIZNESINI KENGAYTIRISH BO‘YICHA 

YANGI REJALARINI TAQDIMOT QILDI

OBOD QISHLOQ — YURT KO‘RKI

Infratuzilma

“Infratuzilma” atamasi XX asrning 50-yillari 
oʻrtalarida iqtisodiy adabiyotlarda keng qoʻllanilgan. Unga aholi 
ehtiyojini qondirish maqsadida iqtisodiyot tarmoqlarida faoliyat 
koʻrsatayotgan xususiy tadbirkorlikning rivojlanishi uchun qulay 

muhitni taʼminlovchi umumiy xizmat koʻrsatish tuzilmalari 
majmui sifatida qaralgan. 

Davr shiddati, texnologik taraqqiyot 
infratuzilmaning mazmuni, vazifasi va 
qamrovini yanada kengaytirib boryapti. 
Xususan, ayni paytga kelib, u orqali 
transport tizimi faoliyatini taʼminlovchi 
tuzilmalar, barcha turdagi mahsulot 
ishlab chiqarish jarayonini tashkil 
etish va uni rivojlantirishning uzluksiz 

yaxlit tizimi vujudga keladi. Jamiyatda 
tashkil topgan institutlar faoliyati va 
uning amal qilish mexanizmidan kelib 
chiqqan holda, ularning integratsion 
uzviyligini taʼminlash vazifasini ham 
bajaradi.

VATANNI TANISH

Dunyoga koʻz ochgan goʻdak uchun ona bagʻri — Vatan, oq 
suti — rizq. Demak, biz Vatanni ilk bor volidamiz chehrasida 
koʻramiz. Yurt taftini uning bagʻrida his qilamiz. Gʻoz-gʻoz 
yura boshlaganimizda esa bu olamda yer borligini anglay 
boshlaymiz. Oʻylab koʻrsak, murgʻak tasavvurimizdagi Vatan 
— biz uchun Ona! Shuning uchun ham Vatan soʻziga Ona 
soʻzining esh boʻlishi tandagi qon bilan jon kabi mutanosibdir... 

Inson olamni tanishni oʻzini, oʻzligini, oʻz haqini tanishdan 
boshlaydi. Tanish baxtiga muyassar boʻlgan odam uchun Vatan 
endi tandagi jonga, tomirdagi qonga aylanadi. U qaysi el, qay 

diyorga bormasin, bamisoli Vatan muhabbati unga ergashib 
yuradi. Agar u tom maʼnoda vatanparvar boʻlsa, Vatan uni bir 
nafas ham tark etmaydi. Aytgan soʻzida, bosgan qadamida, 
ochgan koʻzida oʻz yurtini, xalqini koʻradi. Oʻzga yurtlar 
qanchalar muazzam boʻlmasin, kindik qoni tomgan muqaddas 
goʻsha sogʻinchi uni entiktiraveradi. Chunki bu  sogʻinch, aslida, 
ona, yor-u birodar, aziz qon-qarindoshlar sogʻinchi! Farzandini 
sogʻingan ona, onasini sogʻingan farzand, agar taʼbir joiz boʻlsa, 
bunday totli sogʻinch — barcha sogʻinchlarning aʼlosi deyish 
mumkin. Bu boradagi soʻzimizni muxtasar qilsak, Vatanni 
tanish ana shunday boshlanadi. 

Mustahkam rishtalar

YANGI HAYOT UCHUN, YANGI O‘ZBEKISTON UCHUN!

O‘ZGARISHLAR SHUKUHINING
jahoniy ifodasi

Mustaqillik bayrami 
yaqinlashavergani sayin oʻtgan 
yillarda erishgan yutuqlarimiz haqida 
oʻylaymiz. Kechagi va bugungi 
hayotimizni tahlil va taqqos nuqtayi 
nazaridan baholaymiz. Bu anʼana 
keyingi yillarda, ayniqsa, shukuhli 
tus oldi. Boisi, yangi Oʻzbekiston 
islohotlari zamirida, avvalo, xalq 
manfaatlari birinchi oʻringa 
qoʻyilmoqda, odamlar hayotdan 
rozi boʻlib yashashi uchun barcha 
imkoniyatlar safarbar etilmoqda. 
Pirovardida bugun hayotimizning 
hamma jabhasida katta-katta 
yangiliklar boʻy koʻrsatib, hayotimiz 
mazmun-mohiyatini tubdan 
oʻzgartirib yubordi.

Shu maqoladan ruhlangan holda, bu-
gun biz yangi Oʻzbekistonda amalga 
 oshirilgan yana bir katta islohot — xorijdagi 
vatandoshlarimiz bilan tiklangan aloqalar 
haqida yozishga jazm etdik.

Bu haqda soʻz yuritishdan oldin esa 
Prezidentimizning 2023-yil 27-iyuldagi 
“Oʻzbekiston Respublikasi davlat musta-
qilligining oʻttiz ikki yillik bayramiga tayyor-
garlik koʻrish va uni oʻtkazish toʻgʻrisida”gi 
qarori mazmun-mohiyatiga toʻxtalishni 
lozim topdik.

Qarorda oʻtgan tarixan qisqa vaqt 
davomida elimizning fidokorona mehnati 
va qatʼiyati bilan milliy oʻzligimiz, qadimiy 
tariximiz, boy madaniyatimiz, ezgu qadriyat 
va anʼanalarimiz qayta tiklangani, davlat 
va jamiyat hayotining tub asoslari oʻzgarib, 
mamlakatimiz dunyo hamjamiyatida muno-
sib oʻrniga ega boʻlgani taʼkidlangan. Shu 
bilan birga, mustaqil taraqqiyot yoʻlidagi 
keng koʻlamli islohotlarimizni izchil davom 
ettirish, barcha soha va tarmoqlar rivojini 
yangi bosqichga olib chiqish maqsadida 
bugungi kunda yurtimizda millati, tili va 
dinidan qatʼi nazar, har bir fuqaro erkin va 
farovon yashaydigan yangi jamiyat va dav-
lat barpo etilayotgani qayd qilingan.  

Bular haqida juda koʻp va xoʻp gapirish 
mumkin. “Yangi Oʻzbekiston” gazetasining 
joriy yil 3-avgust sonida tarix fanlari doktori, 
professor Abduxalil Mavrulovning “Boʻlar 
ekan-ku yoxud bugunning kechadan farqi 
nimada?” sarlavhali tahliliy-taqqosiy maqo-
lasi chop etildi. Birgina mana shu maqolani 
oʻqigan kishi koʻz oldida kechaning bu-
gundan farqli jihatlari aniq-tiniq namoyon 
boʻlishi shubhasiz.

Uchrashuvda oʻzaro manfaatli hamkorlikni yanada 
kengaytirish, shu jumladan, mamlakatimiz iqtisodiyoti 
tarmoqlarini rivojlantirish va modernizatsiya qilish 
boʻyicha qoʻshma loyihalarni amalga oshirish masalalari 
koʻrib chiqildi.

Taʼkidlash joizki, Turkiyaning yetakchi koʻp tarmoqli 
xoldingi ishtirokida Oʻzbekistonda ikkita loyiha 
muvaffaqiyatli yakunlandi – Toshkent va Sirdaryo 
viloyatlarida umumiy quvvati 460 megavattli zamonaviy 

elektr stansiyalar ishga tushirildi.

Uchrashuv chogʻida davlatimiz rahbariga ushbu 
energetika obyektlarining koʻrsatkichlari toʻgʻrisida 
batafsil axborot berildi. 

Bundan tashqari, Prezidentimiz Jizzax viloyatida 
quvvati 500 megavattdan ziyod boʻlgan yana bir elektr 
stansiya qurilishiga start berdi.

“Cengiz Holding” kompaniyasi tomonidan umumiy 
qiymati 5 milliard dollardan ziyod boʻlgan yangi 
loyihalarni amalga oshirish rejalari taqdimot qilindi.

Avtomobil yoʻllari va tunnellarni modernizatsiya 
qilish va qurish, geologiya-qidiruv ishlarini bajarish 
va istiqbolli foydali qazilma konlarini oʻzlashtirish, 
energetika infratuzilmasini davlat-xususiy sheriklik 
shartlarida boshqarish shunday loyihalar jumlasidan.

Oʻzbekiston yetakchisi turkiyalik investor 
ishtirokidagi istiqbolli loyihalarni tez fursatda tayyorlash 

va toʻliq amalga oshirish yuzasidan topshiriqlar berdi.

OʻzA

Oʻzbekiston Respublikasi Prezidenti Shavkat Mirziyoyev 8-avgust kuni Turkiyaning “Cengiz Holding” kompaniyasi 
boshqaruvi raisi Mexmet Jengiz boshchiligidagi delegatsiyani qabul qildi.

Davomi 2-betda

YANGI O‘ZBEKISTON 
FENOMENI

Kitobingizni o‘qidim

CHUQUR TALQIN ETILGAN 

SALOHIYATLI ASAR
Ulkan tarixiy yangilanishlar chorrahasida 

yashayapmiz. Ishonmasangiz, bugungi 
hayotimiz ummonining betinim mavjlanishiga 
teran nazar soling.

Ortimizda:
xalqimiz yangi tahrirdagi Konstitutsiyamiz 

uchun ovoz bergan umumxalq referendumi; 
muddatidan ilgari oʻtkazilgan  Prezident 

saylovi; 
qayta saylangan Prezident Shavkat 

Mirziyoyevning lavozimga kirishish tantanali 
marosimi kabi biri-biridan ahamiyatli 
ijtimoiy-siyosiy voqealar tarix sahifalariga 
muhrlanmoqda.

Davomi 4-betda Davomi 6-betda

SALOM SENGA O‘ZBEKISTONDAN!

Oʻzbekiston Respublikasi 
Prezidentining 
Q A R O R I 

“CHIMYON” XALQARO 

UMUMMAVSUMIY KURORTI 

QURILISHINI JADALLASHTIRISH 

CHORA-TADBIRLARI TO‘G‘RISIDA
Respublikaning turizm salohi-

yatini yanada oshirish, innovatsion 

turizm infratuzilmalarini yaratish 

va ularga investitsiyalarning jalb 
qilinishini tashkil etish, Toshkent 

viloyati Boʻstonliq tumanida “Chim-
yon” xalqaro umummavsumiy 
kurortini qurish uchun zarur shart-
sharoitlarni yaratish maqsadida:

1. Oʻzbekiston Respublikasi 
Hukumati va Fransiya Respub-
likasi Hukumati oʻrtasida 2021-
yil 10-mayda “Chimyon” xalqaro 
umummavsumiy kurortini qurish 

loyihasi (keyingi oʻrinlarda – Loyi-
ha)ni amalga oshirish uchun Moli-
yaviy protokol hamda ushbu proto-
kol boʻyicha 2022-yil 22-noyabrda 
Oʻzbekiston Respublikasi Huku-
mati va Fransiya Respublikasi Hu-
kumati oʻrtasida 47,9 million yevro 
miqdoridagi qarz mablagʻlarini jalb 
qilish yuzasidan Amalga oshiruv 

kelishuvi imzolanganligi maʼlumot 
uchun qabul qilinsin.

Adliya vazirligi Oʻzbekiston 
Res publikasi Hukumati va Fran-
siya Respublikasi Hukumati 
oʻrtasida tuzilgan Amalga oshiruv 
kelishuviga belgilangan tartibda 

yuridik xulosa bersin.

2. Loyiha doirasida “Oʻzbekis-
ton Respublikasi Tashqi iqtisodiy 
faoliyat milliy banki” AJ tomonidan 
20 million AQSH dollari miqdorida 
taqdim etiladigan kreditning 

garov taʼminoti sifatida “Beldir-
soy-Chimyon-Nanay” xalqaro 
umummavsumiy kurortini qurish 

va ekspluatatsiya qilish boʻyicha 
loyiha ofisi” davlat unitar korxo-
nasi (keyingi oʻrinlarda – Loyiha 
ofisi) tomonidan sotib olinadigan 
uskunalar belgilansin.

3. Loyiha hududi chegarasiga-
cha tashqi muhandislik tarmoqlari 
va infratuzilma obyektlarini barpo 

etish ishlarini bajarishda:

Davomi 2-betda

BU XORIJDAGI VATANDOSHLARIMIZ TAQDIRIDA HAM 
OʻZ AKSINI TOPMOQDA

Xalqimiz yangi Oʻzbekistonni, Uchinchi 
Renessans poydevorini yaratishga qara-
tilgan bu kabi islohotlarni har tomonlama 
qoʻllab-quvvatlab kelmoqda. Ayniqsa, iqti-
sodiyot tarmoqlarini jadal rivojlantirish va 
tadbirkorlikka keng yoʻl ochish, yangi ish 
oʻrinlari yaratish, kambagʻallikni qisqarti-
rish, aholi turmush farovonligini oshirish, 
tibbiy xizmatlar va taʼlim sifatini jahon 
standartlariga moslashtirish, shahar va 
qishloqlarimizni obod qilish, yurtimizning 
xalqaro obroʻ-eʼtiborini yuksaltirish yoʻlida 
erishilayotgan natijalarni har bir vatan-
doshimiz oʻz hayotida sezib, teran his 
etayotir.

Davomi 3-betda

Oldinda mamlakatimiz musta-
qilligining 32 yilligi va Inson huquqlari 
umumjahon deklaratsiyasining 75 yil-
ligi tantanalariga qizgʻin tay yorgarlik 
koʻrilmoqda. Shuningdek, jamoatchi-
ligimiz “Oʻzbekiston — 2030” strategi-
yasi va uni 2023-yilda amalga oshirish 
 chora-tadbirlari loyihalarini atroflicha 
muhokama qilmoqda.

Shunday dolgʻali kunlarda muto-
laa etish baxtiga muyassar boʻlganim 
gʻoyat eʼtiborli asar — “Yangi 

Oʻzbekiston davlati” kitobida 
taʼkidlanganidek, “Davrimiz shid-
dati tez. Islohotlar tobora keng 
mazmun kashf etmoqda. Yangi 
Oʻzbekiston tub oʻzgarishlar jara-
yonida butunlay yangi qiyofaga 
ega boʻlmoqda. Uning mamlakat 
ichki hayotida iqtisodiy-ijtimoiy 
qudrati, jahon hamjamiyatida esa 
umumplanetar masalalarni hal 
etish salohiyati oshib bormoqda”. 

Kitobingizni o‘qidim

Boshlanishi 1-betda

Boshlanishi 1-betda

Qachonki millat oʻzligini anglay boshlasa, har bir fuqaro insoniy 
 fazilatlarini toʻliqroq namoyon etib, oʻzini oʻzi qadriyatga aylantira 
boshlasa, milliy Uygʻonish hodisasi yuz beradi, taraqqiyotning yangi 
bosqichi boshlanadi. Shu maʼnoda, kitob muallifi eʼtirof etganidek, 
“Yangi Oʻzbekiston oʻz tarixiy taraqqiyoti davrida yangicha 
tafakkurga asoslangan turmush tarzini yoʻlga qoʻymoqda. Uchinchi 
Renessans gʻoyasi ana shu evrilishlar, yangilanishlar oqimida yangi 
Uygʻonish davrining sarchashmasi boʻlmoqda”.

Akmal SAIDOV,
akademik

“CHIMYON” XALQARO UMUMMAVSUMIY KURORTI QURILISHINI 
JADALLASHTIRISH CHORA-TADBIRLARI TO‘G‘RISIDA

“Oʻzsuvtaʼminot” AJning “Suv 
taʼminoti va oqova suv obyektlari qu-
rilishi boʻyicha injiniring kompaniyasi” 
UK – suv taʼminoti va oqova suv tar-
moqlarini qurish;

“Hududiy elektr tarmoqlari” AJ – 
elektr energiyasi bilan taʼminlash;

Avtomobil yoʻllari qoʻmitasi – Loyiha 
hududidagi davlat ahamiyatidagi avto-
mobil yoʻlini qurish (yoʻl boʻyida tashqi 
yoritish vositalarini oʻrnatish hamda 
obodonlashtirishni inobatga olgan 
holda), Loyiha doirasida 2 515 metr 
balandlikdagi oʻrta-stansiyasigacha 
vaqtinchalik yoʻl oʻtkazish;

“Oʻzbektelekom” AK – telekom-
munikatsiya tarmoqlarini tortish va 
oʻrnatish ishlarini bajarish boʻyicha 
buyurtmachi etib belgilansin.

Buyurtmachi etib belgilangan tashki-
lotlar ikki oy muddatda loyiha tashkilot-

larini oʻrnatilgan tartibda oʻtkaziladigan 
tanlov (tender) savdolari orqali aniqlab, 
ular tomonidan loyihalashtirish ishlari-
ning boshlanishini taʼminlasin.

4. Ekologiya, atrof-muhitni muho-
faza qilish va iqlim oʻzgarishi vazirligi, 
Iqtisodiyot va moliya vazirligi, Energe-
tika vazirligi, Raqamli texnologiyalar 
vazirligi, Avtomobil yoʻllari qoʻmitasi, 
“Hududiy elektr tarmoqlari” AJ, 
“Oʻzsuvtaʼminot” AJ, “Oʻzbektelekom” 
AK Loyiha hududi chegarasigacha 
tashqi muhandislik tarmoqlari va in-
fratuzilma obyektlarini barpo etish 
boʻyicha amalga oshiriladigan qu-
rilish-muhandislik ishlarining 2024-
yil Oʻzbekiston Respublikasining 
ijtimoiy va ishlab chiqarish infratu-
zilmasini rivojlantirish dasturiga kiri-
tilishini, shuningdek, mazkur dastur 
doirasida hududlarni muhandislik-
kommunikatsiya infratuzilmasi bilan 
taʼminlash uchun nazarda tutilgan 

mablagʻlar hisobidan moliyalashtirili-
shini taʼminlasin.

5. Oʻzbekiston Respublikasi Bojxo-
na kodeksida Oʻzbekiston Respublika-
sining xalqaro shartnomalari boʻyicha 
toʻliq yoki qisman xalqaro moliya insti-
tutlarining va xorijiy hukumat moliya 
tashkilotlarining mablagʻlari (qarzlari, 
kreditlari) hisobidan Oʻzbekiston Re-
spublikasida amalga oshiriladigan 
loyihalar doirasida yuridik shaxslar 
tomonidan olinadigan tovarlarga boj-
xona bojidan ozod etish tarzidagi 
tarif imtiyozlari berilishi belgilanganligi 
maʼlumot uchun qabul qilinsin.

Hosil boʻladigan qoʻshilgan qiymat 
soligʻi summasi tezlashtirilgan tartibda 
qoplansin (qaytarib berilsin).

6. Loyihani amalga oshirish doira-
sida Loyiha ofisi bilan tuzilgan shart-
nomalar doirasida transport tash-
kilotlari Oʻzbekiston Respublikasi 
bojxona hududiga kirish yigʻimlaridan 

va Oʻzbekiston Respublikasining 
umumfoydalaniladigan avtomobil 
yoʻllarida ogʻir yukli va yirik gabaritli 
transport vositalarining harakatlanishi 
uchun toʻlovlardan ozod etilsin.

7. Loyihani amalga oshirish doira-
sida Loyiha ofisi, bosh pudratchi va 
loyiha tashkilotlariga Oʻzbekiston 
 Respublikasiga olib kirilayotgan 
tovarlar, jihozlar va uskunalarni “boj-
xona ombori” bojxona rejimiga ras-
miylashtirgan holda pudratchi tashki-
lotlarning omborlariga joylashtirishga 
ruxsat berilsin.

8. Loyihani amalga oshirish doira-
sida 2024-yil 31-dekabrga qadar:

Loyiha ofisiga, istisno tariqasida, 
muhandislik-kommunikatsiya va in-
fratuzilma obyektlaridan tashqari 
qismi uchun qurilish-montaj ishlarini 
loyiha-smeta hujjatlarini ishlab chiqish 
bilan bir vaqtda (parallel loyihalashtir-
gan holda) bajarishga ruxsat berilsin;

jalb qilingan pudratchi tashkilot, 
shuningdek, Fransiya kompaniyalari-
ning Konsorsiumi aʼzosi boʻlgan “Pat-
riarche” kompaniyasi bilan birgalikda 
Oʻzbekiston Respublikasi hududida 
loyihalashtirish faoliyatini amaldagi 
qonunchilik hujjatlariga muvofiq, Iqti-
sodiy hamkorlik va rivojlanish tash-
kilotiga aʼzo davlatlarning vakolatli 
organlari, tashkilotlari, jamiyatlari va 
birlashmalari tomonidan berilgan rux-
sat beruvchi hujjatlar (litsenziyalar)
ga asosan amalga oshirishi inobatga 
olinsin.

9. Oʻzbekiston Respublikasi Pre-
zidentining 2023-yil 24-martdagi 

“Iqtisodiyotda davlat ishtirokini qisqar-
tirishning qoʻshimcha chora-tadbirlari 
toʻgʻrisida”gi PQ-102-son qaroriga 
2-ilovadan 592 va 606-pozitsiyalar 
chiqarib tashlansin.

10. Mazkur qarorning ijrosini sama-
rali tashkil qilishga masʼul va shaxsiy 
javobgar etib ekologiya, atrof-muhitni 
muhofaza qilish va iqlim oʻzgarishi 
vaziri A.A.Abduxakimov belgilansin.

Qaror ijrosini muhokama qilib 
bo rish, ijro uchun masʼul tashkilot-
lar faoliyatini muvofiqlashtirish va 
nazorat qilish Oʻzbekiston Respub-
likasi Bosh vaziri A.N.Aripov zimma-
siga yuklansin.

O‘zbekiston Respublikasi
            Prezidenti                        SH.MIRZIYOYEV

Toshkent shahri,

2023-yil 8-avgust

Dastavval ushbu iqtibos olingan kitob 
muallifi — muhtaram ustozimiz, donish-
mand va zakiy inson, Oʻzbekistonda xizmat 
koʻrsatgan fan arbobi, akademik, texnika 
fanlari doktori, professor Oqil Salimov 
haqida muxtasar toʻxtalamiz.

Davlat va jamoat arbobi Oqil  Salimov 
nafaqat Oʻzbekiston qishloq xoʻjaligi fanlari 
akademiyasi  aʼzosi, ayni chogʻda Oliy mak-
tab xalqaro fanlar akademiyasi va Nyu-York 
fanlar akademiyasining ham akademigidir. 
Ustoz, shuningdek, Oliy maktab xal qaro 
fanlar akademiyasining Oʻzbekiston boʻlimi 
Prezidenti hamda Respublika isteʼdodli 

yoshlarni qoʻllab-quvvatlash “Ulugʻbek” 
jamgʻarmasi raisi hisoblanadi.

Oqil aka davlat va jamoat ishlaridagi 
koʻp yillik xizmatlari hamda taʼlim tizimida-

gi samarali faoliyati bilan yurtimiz ilm-fani 
va maʼrifati taraqqiyotiga munosib hissa 
qoʻshgan yirik davlat va fan arbobidir. Us-
tozning nafaqat arbob va olim, balki yosh-
lar murabbiysi va isteʼdodlar homiysi 
sifatida amalga oshirgan beqiyos ezgu 
ishlari tahsinga sazovor. 

Oqil Salimovning kamina singari koʻplab 
kitobsevar yurtdoshlarimiz uchun qadrli 
boʻlgan yana bir xususiyati borki, u ham 
boʻlsa, ijodkorlik fazilatidir. Ayniqsa, ke yingi 
yillarda uning qalamiga mansub “Sao-
dat yoʻli”, “Yoshlarga donolar oʻgiti”, 
“Qarisi bor uyning parisi bor”, “Yangi 
 Oʻzbekistonning isteʼdodli yoshlari”, 
“Doʻstlik xamsasi”, “Aql innovatsiyasi” 
kabi qator  ommaviy-siyosiy va ilmiy-maʼrifiy 
asarlarni oʻqib, sodiq muxlislardan biriga 
aylanganimdan mamnunman.

Shuning uchun Oqil Salimovning yangi 
kitobini ham mijja qoqmay oʻqib chiqdim. 
Soʻnggi varaqdan bosh koʻtarar ekan-
man, dastlab xayolimdan ulugʻ rus yozuv-
chisi Anton Chexovning mana bu hikmatli 
soʻzi oʻtdi: “Ilm-fan yoki umuminsoniy 
gʻoyalar yoʻlida xizmat qilmoq — in-
son uchun haqiqiy baxt oʻzi shu boʻlsa 
kerak”.

Chindan ham, bir tomondan, Oqil Sa-
limov butun ongli umrini ilm-fan va maʼrifat 
ravnaqiga bagʻishlab kelmoqda. Boshqa to-
mondan, ustoz  millat taqdiri, xalqimiz baxti 
va farovonligi, Vatanimiz barqarorligi, izchil 
taraqqiyoti va dunyo maydonidagi obroʻ-

eʼtiborini yuksaltirish yoʻlida sabot hamda 
matonat bilan xizmatda turgan tolmas, 
jonkuyar, fidoyi insonlar sirasiga kiradi.

Ustozning yangi kitobi butunlay yangi 
tarixiy sharoitlarda yangi Oʻzbekistonda 
amalga oshirilayotgan, Uchinchi Re-
nessansning mustahkam poydevori 
qoʻyilayotgan jarayonlarga bagʻishlangani 
ham bu fikrlarimni yaqqol tasdiqlaydi. 
Kitob da, muallifning oʻz taʼbiri bilan ayt-
ganda, “Yangi Oʻzbekiston davlatining 
fenomenal asoslari” haqidagi mulohaza-
lar  bitilgan.

Asar “Kirish”, “Xulosa” va uchta asosiy 
qismdan iborat. Kitobning bunday tuzilishi 
bir qarashda anʼanaviylikdan dalolatdek 
tuyuladi. Lekin mutolaaga kirishganin-
gizdan soʻng bunday yondashuvning yu-
zaki va aldamchi ekaniga, aslida, asar 
yangi Oʻzbekistondagi evrilishlar haqida 

mutlaqo yangicha shakl va uslubda, tom 
maʼnoda novatorlik ruhida yozilganiga 
amin boʻlasiz.

Birinchi qism “Ijtimoiy davlat odim-
lari” deb nomlangan boʻlib, 9 faslni qa-
mragan. Ushbu fasllar mavzu nuqtayi 
nazaridan turli sohalardagi oʻzgarishlar 
talqiniga bagʻishlanganiga qaramay, alal-
oqibat ularning barchasi yagona mavzu — 
yangi Oʻzbekistonning ijtimoiy davlat degan 
konstitutsiyaviy maqomi qanday mazmun-
mohiyatga egaligini ochib berishga xizmat 
qiladi.

Yangi Oʻzbekiston kattalarga hurmat, 
kichiklarga izzat, madadga muhtoj insonlar 

va oilalarga chinakam koʻmak va yordam 
berish, mehr-oqibat koʻrsatish hayotimiz qoi-
dasiga aylanib borayotgan ijtimoiy makon-
dir. Ijtimoiy davlat barpo etishdan maqsad, 
birinchi navbatda, har bir fuqaroning muno-
sib turmush sifati va darajasiga erishishdir.

Soʻnggi yillarda izchil ilgari surilayotgan 
“inson qadri” tushunchasi “ijtimoiy davlat” 
tushunchasi bilan chambarchas bogʻliqdir. 
Bu tushunchaga Prezidentimiz bergan 
taʼrifga koʻra: “Ijtimoiy davlat — ijtimoiy 
tafovutlarni kamaytirish, muhtojlarga 
yordam berish boʻyicha samarali siyo-
sat olib boradigan davlat modelidir”.

Kitobda ayni shu taʼrifga tayangan 
odilona va oqilona siyosat hayotiy misol-
lar negizida har tomonlama asosli talqin 
etilgani diqqatni tortadi. Muallif qayd et-
ganidek, “Ijtimoiy davlat tushunchasi 
yangi Oʻzbekiston davlatining butun 
mohiyatini  belgilaydi. Oʻzbekiston 

 Respublikasining yangi tahrirdagi Kons-
titutsiyasi butun mohiyati bilan ijti-
moiy davlat faoliyatini qonun bilan ka-
folatlaydi. Unda bevosita inson taqdiri, 
 uning qadr-qimmati, yashash huquqi 

masalalariga katta  eʼtibor berilgan”.
Akademik O.Salimovning fikricha, yangi 

Oʻzbekistonda ijtimoiy davlat barpo etish 
maqsadi inson omilini muqaddas qadriyat 
sifatida yuksaltirish, odamlarni bilimli, baxtli, 
erkin va farovon qiluvchi maʼrifiy jamiyat qur-

ish gʻoyasi bilan oʻzaro uygʻunlik kasb etadi. 
“Mazkur jamiyatni qurish gʻoyasi 2016-yil 
Qashqadaryo viloyatida saylovchilar bi-
lan uchrashuvda  Shavkat Mirziyoyev to-
monidan ilk daʼfa jamoatchilik eʼtiboriga 
qoʻyilgan edi”, deb qayd etadi taniqli olim.

Shu maʼnoda, kitobning ikkinchi qismi 
“Maʼrifatli jamiyat sari” deb nomlangani 
bejiz emas. Bu qism mazmunan bir-birini 
toʻldiruvchi 12 fasldan tashkil topgan.

Ayni shu fasllar mohiyatiga singdiril-
gan hayotiy falsafaning magʻzi shuki, har 
qanday umummilliy taraqqiyot maqsadlar 
mushtarakligiga tayanadi. Binobarin, yangi 
Oʻzbekistonning taraqqiyot bosqichi xalq 

va Prezident, jamiyat va davlat oʻrtasidagi 
mushtaraklikdan, maqsadlar birligidan, is-
tiqbolga intilishning uygʻunligidan kelib chiq-
moqda.

“Agar jamiyat hayotining tanasi 
iqtisodiyot boʻlsa, uning joni va ruhi 
maʼnaviyatdir. Biz yangi Oʻzbekistonni 
barpo etishga qaror qilgan ekanmiz, ik-
kita mustahkam ustunga tayanamiz. Bi-
rinchisi, bozor tamoyillariga asoslangan 
kuchli iqtisodiyot. Ikkinchisi, ajdodlari-
mizning boy merosi va milliy qadriyat-
larga asoslangan kuchli maʼnaviyat”. 
Bu fikrlarni Prezidentimiz maʼnaviy-maʼrifiy 
ishlar tizimini tubdan  takomillashtirish, bu 
borada davlat va jamoat tashkilotlari ham-
korligini kuchaytirish masalalari boʻyicha 
2021-yil 19-yanvar kuni oʻtkazilgan vi-
deoselektor yigʻilishida bildirgandi. 

Davlatimiz rahbari mazkur yigʻilishda 
soʻzlagan nutqning mazmun-mohiyati va 
ahamiyati keyinchalik Prezidentimizning 
“Yangi Oʻzbekiston taraqqiyot strategi-
yasi” nomli birinchi mualliflik fundamen-
tal kitobida oʻz aksini topdi. Taraqqiyot 
strategiyasi “Inson qadri uchun 100 ta 
maqsad”dan iborat boʻlib, shundan 8 tasi 
bevosita maʼnaviy taraqqiyotni taʼminlash 
masalalariga taalluqlidir.

Dastlabki vazifa “Yangi Oʻzbekiston 
— maʼrifatli jamiyat” konsepsiyasini 
amalga oshirishni nazarda tutadi. Nega 
deganda, biz buyuk tarix, buyuk davlat, 
buyuk madaniyat yaratgan, dunyo sivili-
zatsiyasi rivojiga ulkan hissa qoʻshgan, 
adolatni qadrlaydigan xalq farzandlarimiz. 

Moziy shohidki, IX-XII asrlarda minta-
qamizda yuz bergan va avstriyalik atoqli 
sharqshunos olim Adam Mes tomonidan 
ilk bor “Musulmon Renessansi” deb 
taʼriflangan Birinchi Sharq Uygʻonish 
davrida ham, butun dunyoda mashhur 
fransuz olimi Vensan Furniyo iborasi bi-
lan “Temuriylar davri Renessansi” deya 
eʼtirof etilgan XIV-XVI asrlardagi Ikkinchi 
Sharq Uygʻonish davrida ham jamiyatda 
eʼtiqod mustahkam, maʼnaviyat kuchli, in-
sonlar dunyoqarashida maʼnaviyat ustu-
vor, davlatchilik tuzumida maʼnaviyat va 
maʼrifat yetakchi boʻlgan.

Sharqning butun insoniyat tarixidagi no-
dir ijtimoiy hodisa boʻlgan har ikki Renes-
sansi buyuk ajdodlarimizning ilm-maʼrifat 
va kuchli eʼtiqod, diniy bagʻrikenglik va 

insonparvarlik borasidagi ezgu gʻoyalari 
bilan yoʻgʻrilgan edi. Bu gʻoyalar bizning 
davrimizda, yangi Oʻzbekistonda alohida, 
yanada teran maʼno-mazmun kasb etib 
bormoqda. 

Qachonki millat oʻzligini anglay bosh-
lasa, har bir fuqaro insoniy  fazilatlarini 
toʻliqroq namoyon etib, oʻzini oʻzi qadriyatga 
aylantira boshlasa, milliy Uygʻonish hodisa-
si yuz beradi, taraqqiyotning yangi bosqichi 
boshlanadi. Shu maʼnoda, kitob muallifi 
eʼtirof etganidek, “Yangi Oʻzbekiston oʻz 
tarixiy taraqqiyoti davrida yangicha ta-
fakkurga asoslangan turmush tarzini 
yoʻlga qoʻymoqda. Uchinchi Renessans 
gʻoyasi ana shu evrilishlar, yangilanish-
lar oqimida yangi Uygʻonish davrining 
sarchashmasi boʻlmoqda”. 

Kitobning uchinchi qismi “Yangi 
Oʻzbekiston jahon mehvarida” deb nom-
langan va undan 6 salmoqli fasl joy olgan. 
Ayni fasllarning asl mohiyati, nazarimda, 
muallifning mana bu fikrlarida yorqin ochib 
berilgan: “Har bir davlatning tashqi siyo-
sati muqarrar uning milliy va umumin-
soniy manfaatlari asosida quriladi. Ana 
shu jihatdan Oʻzbekiston oʻzining qadi-
miy davlatchilik  anʼanalariga asoslanib, 
har qanday muammoni muzokaralar 
yoʻli bilan, hissiyotlardan xoli boʻlgan va 
aql-idrokka, sharqona bilimlar saviyasi-
ga yoʻgʻrilgan muloqotlar orqali yechi-
mini topish tarafdori boʻlib maydonga 
chiqdi”.

Keyingi yillarda Oʻzbekiston Preziden-
tining xalqparvar va insonparvar siyosati, 
samimiyatga toʻla qarashlari, inson man-
faatlari, qadr-qimmati va shaʼni bilan bogʻliq 
boʻlgan islohotlari jahon hamjamiyati to-
monidan qizgʻin eʼtirof etilmoqda. Prezident 
Shavkat Mirziyoyevning, kitob muallifi taʼbiri 
bilan aytganda, “Bir qator umumplanetar 
muammolarga, tinchlik va barqarorlikni 
taʼminlashga qaratilgan takliflari Bir-
lashgan Millatlar Tashkiloti tomonidan 
maʼqullandi va uning maxsus rezol-
yutsiyalari qabul qilindi. Aytish mum-
kinki, bu yangi Oʻzbekistonning xalqaro 
maydondagi obroʻ-eʼtiborini koʻrsatadi”.

Shunday qilib, akademik Oqil 
 Salimovning yangi kitobida yangi 
 Oʻzbekistonning:

birinchidan, ijtimoiy davlat sifatidagi 
yangicha konstitutsiyaviy maqomi;

ikkinchidan, maʼrifatli jamiyat barpo 
etish yoʻlidagi samarali saʼy-harakatlari;

uchinchidan, dunyo maydonida obroʻ-
eʼtibori yuksalishi va imiji koʻtarilib borayot-
gani bilan bogʻliq ijobiy voqeliklar yorqin fal-
safiy xulosalar hamda aniq hayotiy dalillar 
asosida ifoda etilgan.

Oqil Salimovning yangi kitobi mu-
nosabati bilan qogʻozga tushgan fikrla-
rimga nuqta qoʻyar ekanman, ustozning 
“Yangi Oʻzbekiston” gazetasining 2023-
yil 3-avgust sonida eʼlon qilingan “Siyo-
siy axloq va axloqiy siyosat” maqola-
sini oʻqib qoldim. Xulosa oʻrnida ushbu 
maqoladan quyidagi iqtibosni keltirishga 
jazm etdim:

“Yangi Oʻzbekiston ijtimoiy davlati har 
bir fuqaro qadr-u qimmati bilan, shaʼni, 
uning baxtli, saodatli hayoti bilan bogʻliq 
boʻlgan maʼnaviy barkamol, gʻoyaviy yetuk, 
siyosiy axloqning axloqiy siyosat bilan sin-
tezlashib borayotgani uning davlat sifati-
dagi fenomenidir. Zotan, bizning, jamiyat-
imizning, davlatimizning yagona va birdan-
bir xaloskori axloq! Unga kuch, ragʻbat, 
iroda va tashabbuskorlik tuygʻusini baxsh 
etadigan yagona va birdan-bir manba — 
maʼnaviyat!”.

YANGI O‘ZBEKISTON FENOMENI
CHUQUR TALQIN ETILGAN SALOHIYATLI ASAR

O‘ZGARISHLAR SHUKUHINING

Prezident qarorida bugungi kunda dun-
yodagi murakkab siyosiy-iqtisodiy vaziyat-
ga qaramay, islohotlarimizni izchil davom 
ettirib, yangi bosqichga olib chiqishda 
barcha yutuqlarimiz  omili, kuch-gʻayrat, 
gʻurur va ilhom manbai boʻlib xizmat qila-
yotgan Vatanimiz mustaqilligining oʻttiz 
ikki yilligini yurtimizning bugungi taraqqi-
yot darajasi, shon-u shuhratiga mos holda 
munosib kutib olish va yuksak saviyada 
oʻtkazish maqsadida “Yangi hayot uchun, 
Yangi Oʻzbekiston uchun!” degan bosh 
gʻoyani oʻzida mujassam etgan tashkiliy-
amaliy, maʼnaviy-maʼrifiy tadbirlar hamda 
targʻibot-tashviqot ishlarini amalga oshirish 
asosiy vazifa etib belgilandi. Shu oʻrinda 
oʻtgan davr mobaynida odamlar hayotini 
tubdan isloh qilish va inson manfaatlarini 
taʼminlash, ular qadrini ulugʻlash maqsa-
dida qator islohotlar amalga oshirib kelina-
yotganini yana bir bor eʼtirof etish joiz. 

Biz bugungi hayotimizning kechagi kun-
lardan farqli jihatlari haqida soʻz boshlab, 
xorijdagi vatandoshlar bilan mustahka-
mlanib borayotgan aloqalarni Preziden-
timizning davlat mustaqilligining oʻttiz ikki 
yillik bayramiga tayyorgarlik koʻrish va uni 
oʻtkazishga doir qarori mazmun-mohiyati-
ga bejiz bogʻlamadik.

Chunki qarorda yangilangan Kon-
stitutsiyamiz mazmun-mohiyati va 
“Oʻzbekiston — 2030” strategiyasining 
asosiy ustuvor yoʻnalishlari doirasida 
belgilangan tub islohotlar haqida keng 
koʻlamli targʻibot ishlarini olib borish vazifa-
si qoʻyilgan. Konstitutsiyamizda ham, ayni 
kunlarda keng jamoatchilik muhokamasiga 
qoʻyilgan “Oʻzbekiston — 2030” strategi-
yasi loyihasida ham xorijdagi vatandosh-
larimiz bilan bogʻliq qator muhim huquqiy 
asoslar oʻrin olgan.

Avvalo, Konstitutsiyamizni olay-
lik. Unda Oʻzbekiston Respublikasi oʻz 
hududida ham, uning tashqarisida ham 
oʻz fuqarolarini himoya qilish va ularga 
homiylik koʻrsatishni kafolatlashi belgi-
landi, davlat xorijda yashayotgan vatan-
doshlar bilan aloqalarni saqlab qolish 
hamda rivojlantirish toʻgʻrisida xalqaro 
huquq normalariga muvofiq gʻamxoʻrlik 
qilishi mamlakatimiz tarixida ilk bor mus-
tahkamlandi.

Yangi tahrirdagi Konstitutsiyamizda 
yana bir eʼtiborli norma bor. Bu qonuniy 
asoslarda Oʻzbekiston Respublikasi 
hududida boʻlib turgan har kim mamlakat 
boʻylab erkin harakatlanish, turar va ya-
shash joyini tanlash huquqiga egaligi-
dir. Shuningdek, Oʻzbekiston fuqarolari 
oʻz yurtiga toʻsqinliksiz qaytish huquqiga 
egaligi ham muhim jihat.

Mansur MUSAYEV,
Ijtimoiy-maʼnaviy 
tadqiqotlar instituti bo‘lim 
boshlig‘i, siyosiy fanlar 
doktori

“Oʻzbekiston — 2030” strategiyasi loyi-
hasida esa xorijda istiqomat qilayotgan 
vatandoshlarni qoʻllab-quvvatlash, ular 
bilan doimiy muloqot tizimini joriy etishga 
eʼtibor qaratilib, shu maqsadda, birinchi-
dan, vatandoshlar tomonidan tashkil etil-
gan jamoat birlashmalari faoliyatini har 
tomonlama ragʻbatlantirish va ularning 
sonini 300 taga yetkazish koʻzda tutil-
gan. Ikkinchidan, oʻzbek tili va adabiyoti, 
tarix, madaniyat, sanʼat va hunarmand-
lik yoʻnalishidagi oliygohlarda xorijdagi 
vatandoshlar uchun 200 ta grant ajratish 
maqsad qilingan. Uchinchidan, vatandosh-
lar ishtirokida tibbiyot, taʼlim va ilm-fan so-
halarida 100 ta loyihani amalga oshirish 
belgilangan. Toʻrtinchidan, vatandoshlar 
jamoat birlashmalariga yetkazib beriladi-
gan badiiy adabiyotlar sonini 100 mingtaga 
oshirish rejalashtirilgan.

Shuningdek, tashqi mehnat mig-
ratsiyasi tizimini takomillashtirish, xorij da 
mehnat faoliyatini yuritayotgan fuqaro-
larga har tomonlama koʻmak koʻrsatish 
ham “Oʻzbekiston — 2030” strategiyasi 
maqsadlari qatoridan oʻrin olgan. Unga 
koʻra, ishga joylashtirish boʻyicha xori-
jiy tomon bilan kelishuvlar sonini 30 taga 
oshi rish, fuqarolarni xorijiy hamkorlar bilan 
birgalikda davlat-xususiy sheriklik shart-
lari asosida kasb-hunarga va chet tillarga 
oʻqitish doirasida 2 mingta xorijiy kom-
paniya bilan kasbga oʻqitish va ish bilan 
taʼminlash tizimini tashkil etish, mehnat 
migratsiyasidan qaytib kelgan shaxslarni 
reintegratsiya qilish, shu jumladan, ular-
ning bandligini taʼminlash, kasbiy malaka-
sini oshirish va tadbirkorlik tashabbuslarini 
ragʻbatlantirish, noqonuniy tashqi mehnat 
migratsiyasi va odam savdosiga qarshi 
kurashish sohasida xalqaro hamkorlikni 
yanada rivojlantirish koʻzda tutilgan.

Shu oʻrinda savollar tugʻiladi: xorijdagi 
vatandoshlar bilan aloqalarni mustah-
kamlash, ularni har tomonlama qoʻllab-
quvvatlash borasida yangi Oʻzbekistonda 
qanday islohotlar amalga oshirildi? Vatan-
doshlarimiz bilan tiklangan aloqalar mam-
lakatimizning xalqaro miqyosdagi imi-
jiga qanday taʼsir koʻrsatadi? Yurtimizdagi 
farovonlik muhitiga-chi?

Bu savollarga navbati bilan javob be-
radigan boʻlsak, koʻz oldimizda yangi bir 
siyosiy evrilishlar, iqtisodiy yuksalishlar 
hosilasi paydo boʻladi.

Tarixiy umid va 
orzular ro‘yobi

Biz uzoq yillar xorijdagi vatandoshlari miz 
gapini eshitmadik. Ular bilan muloqot qilma-
dik, oʻy-niyatlari, rejalari, maqsadlari bilan 
qiziqmadik. Bizga talpinsa, yuz burdik. Nega-
dir ularni oʻzimizga, Vatanga begona bildik. 

Bu bizga, Oʻzbekistonga nima berdi? 
Eslasak, faqat salbiy oqibatlarni koʻramiz. 
Birinchidan, Oʻzbekiston xorijdagi oʻz 
fuqarolarini himoya qilmasligi, hayoti bi-
lan qiziqmasligi mamlakatimizning xalqaro 
siyosiy imijiga salbiy taʼsir koʻrsatdi, dav-
latning nufuzi tushib ketdi. Ikkinchidan, 
bunday vaziyatni koʻrgan chet elliklarning 
Oʻzbekistonga qarashlari yomonlashdi, 
ijtimoiy-siyosiy, iqtisodiy muhitga ishonchi 
soʻndi. Oqibatda bu iqtisodiy tanazzulga 
olib keldi. Chunki vatandoshlarga nisbatan 
bu kabi muomala va Oʻzbekistondagi “yot-
sirash” muhiti chet ellik investorlar oʻrtasida 
shubha, ishonchsiz kayfiyat uygʻotgandi. 
Uchinchidan, mamlakat ilgʻor gʻoyalar va 
innovatsiyalarsiz yashab keldi. Bunga 
asosiy sabab rivojlangan davlatlarda tajri-
ba toʻplagan, inson qadri yuksak darajaga 
koʻtarilgan ijtimoiy-siyosiy tutumlarni targʻib 
qilish istagida boʻlgan vatandoshlarimiz fik-
ri, hayotni oʻzgartirish borasidagi tashab-
buslari bilan qiziqilmagani boʻldi.

Biz bugun “Yangi Oʻzbekiston ruhi” 
deya taʼrif berayotgan ichki va tashqi siyo-
satimizdagi katta islohotlar bilan xorijdagi 
vatandoshlarimizga nisbatan munosabat 
ham tubdan oʻzgardi.

Jumladan, Prezidentimizning 2018-yil 
25-oktabrdagi qaroriga binoan, Xorijda 
istiqomat qilayotgan vatandoshlar bilan 
hamkorlik sohasida Oʻzbekiston Respub-
likasi davlat siyosati konsepsiyasi qabul 
qilindi.

Shu tariqa xorijdagi vatandoshlar bilan 
aloqalarni yaxshilashga doir asosiy vazifa-
lar belgilab olindi. Unga koʻra, Oʻzbekiston 
endi xorijda yashayotgan vatandoshlari-
miz huquq va erkinliklarini himoya qilishga 
kirishdi. Bunda, albatta, xalqaro huquqning 
umumeʼtirof etilgan prinsip va normalari, 
vatandoshlarimiz istiqomat qilayotgan 
mamlakat qonunlari, xalqaro shartnomalar 
asosida ishlash amaliyoti tatbiq etila bosh-
landi.

Xalqimizning madaniy, ilmiy va maʼnaviy 
merosini keng targʻib qilish, uni dunyoda 
oʻrganish va ommalashtirish, chet ellarda 
ham oʻzbek tilini rivojlantirish istagida va 
harakatida boʻlgan vatandoshlarimiz faoli-
yatini qoʻllab-quvvatlash vazifasi qoʻyildi.

Mamlakatimiz ijtimoiy-iqtisodiy taraqqi-
yotiga, xorijiy davlatlar bilan oʻzaro man-
faatli va doʻstona munosabatlarni rivojlan-
tirishga oʻz hissasini qoʻshishni istagan 
vatandoshlar bilan aloqalarni mustahkam-
lash ham eʼtibordan chetda qolmadi.

Xorijdagi vatandoshlarimiz, ularning far-
zandlari uchun Oʻzbekistonda taʼlim olish 
imkoniyatlari kengaytirildi. Yurtimizda kas-

biy, shu jumladan, tadbirkorlik, sarmoya-
dorlik, ilmiy, maʼrifiy va madaniy faoliyatni 
amalga oshirishi uchun qulay huquqiy, ijti-
moiy va iqtisodiy shart-sharoitlar yaratildi. 

Oʻzbekistondagi keng koʻlamli ijtimoiy-
siyosiy, iqtisodiy, madaniy-maʼrifiy islo-
hotlarni qoʻllab-quvvatlash, yurtimizning 
xalqaro obroʻ-eʼtibori va nufuzini yanada 
mustahkamlashda vatandoshlar salohiyati-
dan foydalanish ham yaxshi samara bera 
boshladi.

Yana bir yangilik. Prezidentimiz tashab-
busi bilan “Vatandoshlar” jamoat fondi 
tashkil etildi. Bu tarixiy tashabbus xorijda 
istiqomat qilayotgan vatandoshlarimizni 
ona Vatani atrofida jipslashtirish, ular sa-
lohiyatini mamlakatimiz taraqqiyotiga sa-
marali yoʻnaltirish, qalbida yurt bilan faxr-
lanish tuygʻusini yuksaltirish, milliy oʻzlikni 
saqlab qolish, xorijda tuzilgan jamoat bir-
lashmalarini qoʻllab-quvvatlashga xizmat 
qila boshladi. 

Bugungi kunda mazkur fond faoliyati 
xorijda murakkab hayotiy vaziyatga tushib 
qolgan yurtdoshlarimizni moddiy va ijti-
moiy qoʻllab-quvvatlash, ularga huquqiy 
yordam koʻrsatishga ham yoʻnaltirilgan. 
Bundan tashqari, chet ellarda yurtimizning 
boy ilmiy, madaniy-maʼnaviy merosini keng 
targʻib qilish va ommalashtirish, turli tadbir-
larni, oʻzbek milliy madaniy markazlarini 
tashkil etishda amaliy yordam koʻrsatadi.

Biz yuqorida ham qisman aytganimiz-
dek, bir vaqtlar xorijdagi olim va ijodkor 
vatandoshlarimiz faoliyati Oʻzbekiston to-
monidan eʼtiborsiz qoldirilgan edi. Yangi 
evrilishlar samarasida bunday vatandosh-
larimizning yurtimiz nufuzini oshirishga 
qaratilgan ilmiy, ijodiy izlanishlari qoʻllab-

quvvatlana boshladi. Jumladan, ular 
tashkil etadigan nufuzli tadbirlarda  mam-
lakatimizning taniqli yozuvchi-shoirlari, fan 
arboblari, ulamolar, madaniyat va sanʼat 
vakillari, sportchilar ishtirokini taʼminlash 
“Vatandoshlar” jamoat fondining asosiy 
vazifasi etib belgilandi.

Qolaversa, xorijdagi vatandosh-
larimizning yurtimiz taraqqiyotiga doir 
gʻoyalari, tashabbuslarini qoʻllab-
quvvatlashga alohida eʼtibor qaratib kelin-
moqda. Shu maqsadda Oʻzbekistonning 
chet eldagi diplomatik vakolatxonalari 
joylashgan mamlakatlarda va ularning kon-
sullik okrugiga kiruvchi davlatlarda faoliyat 
yuritayotgan 150 dan ortiq diaspora tashki-
loti, milliy madaniy markaz bilan samarali 
hamkorlik aloqalari oʻrnatildi. 

Vatandoshlar bilan aloqalar mustah-
kamlangani oʻzbek tilining chet ellarda 
nufuzini oshirishga ham xizmat qilmoqda. 
“Vatandoshlar” jamoat fondi oʻzbek tilini 

oʻrganish, uni asrab-avaylash va yosh 
avlodlarga yetkazishda vatandoshlar va 
ularning tashkilotlariga keng koʻlamli yor-
dam koʻrsatib kelayotgani eʼtiborlidir. 

Bugun xorijda vaqtinchalik mehnat faoli-
yatini amalga oshirayotgan yurtdoshlarimiz 
ham eʼtiborda boʻlib turibdi. Bir vaqtlar biz 
ularga “oʻgay” nazar bilan bepisand qarar 
edik. 

Prezidentimiz Tadbirkorlar va ishbilar-
monlar harakati — Oʻzbekiston Liberal-
demokratik partiyasining XI syezdidagi 
nutqida “Bugungi kunda 2 million atrofidagi 
aholimiz roʻzgʻorini tebratish uchun, oilasi, 
ota-onasi va farzandlaridan uzoqda — chet 
mamlakatlarda mehnat qilmoqda. Musofir 
yurtda, turli qiyinchilik va mashaqqatlarga 
chidab, halol mehnat qilib non topish — al-
batta oson emas. Biz chet ellarda daromad 
bilan birga tajriba va malaka ham orttirayot-
gan ana shunday yurtdoshlarimizga rahmat 
aytishimiz kerak. Ular bizning farzandlar-
imiz, aka-uka, jigarlarimizdir”, dedi.

Yangi Oʻzbekiston bugun ana shun-
day farzandlari uchun katta imkoniyatlar 
yaratib bermoqda. Bu ularni kasb-hunarga 
oʻqitish, til oʻrgatish, xorijga borish-kelish 
masalasidagi moddiy koʻmak, kredit olish, 
uy-joy bilan taʼminlash, mehnat stajini yuri-
tish kabi qator jihatlarda koʻzga tashlanadi.

Natija ko‘z o‘ngimizda

Bugun mamlakatimiz ommaviy axborot 
vositalarida xorijdagi vatandoshlar haqida 
ham turkum telekoʻrsatuvlar, radioeshitti-
rishlar tayyorlanmoqda, internet saytlarda, 
gazetalarda qiziqarli maqolalar berib boril-
moqda. Bu ham oʻz sohasining ustasi, tadbir-
kor, ilmli vatandoshlarimiz bilan doimiy aloqa 
oʻrnatishda muhim ahamiyat kasb etadi.

Umuman olganda, xorij mamlakatlarida 
istiqomat qilayotgan vatandoshlar bilan 
doimiy muloqot va hamkorlikni rivojlanti-
rish, ularning yurtimizdagi islohotlardagi 
ishtirokini ragʻbatlantirish, shuningdek, 
huquq va manfaatlarini toʻlaqonli, har to-
monlama himoya qilishga koʻmak berish 
borasida juda muhim chora-tadbirlar amal-
ga oshirilmoqda.

Bir soʻz bilan aytganda, xorijda yasha-
yotgan vatandoshlarimiz bilan tizimli asosda 
ishlash davlat siyosati darajasiga koʻtarildi.

Pirovardida Oʻzbekiston yopiq mam-
lakatdan jozibador oʻlkaga aylandi. Prezi-
dentimiz taʼbiri bilan aytganda, dunyo biz-
ga ochildi va biz dunyoga ochildik. Koʻplab 
doʻstlar orttirdik.

Natija koʻz oʻngimizda. Keling, ularning 
ayrimlariga toʻxtalamiz. 

Birinchidan, mamlakatimizga kirib ke-
layotgan xorijiy sarmoya koʻlami sezilarli 
oshdi. Chunki vatandoshlarimiz bilan be-
gonalashuv oqibatida yuzaga kelgan, biz 
yuqorida ham taʼkidlagan salbiy oqibat-
lar butkul ijobiy tomonga oʻzgardi. Endi 
oʻz tarixiy vatani himoyasi va gʻamxoʻrligi 
ostida boʻlgan xorijdagi vatandoshlarimiz 
yangi Oʻzbekiston bilan faxrlana bosh-
ladi. Mamlakatimizga investitsiya kiri-
tish harakatiga tushdi va bu oʻz natijasini 
koʻrsatdi. 

Ikkinchidan, yurtimizga ilgʻor gʻoya va 
innovatsiyalar kirib kela boshladi. Chunki 
biz rivojlangan davlatlarda tajriba orttirgan, 
ilgʻor gʻoyalar va zamonaviy tendensiya-
lar bilan “qurollangan” vatandoshlarimiz 
fikri bilan qiziqib, ular tajribasidan foydala-
nishga oʻtdik.

Buning uchun ularga barcha zarur 
shart-sharoitlarni yaratib berdik, gʻoya va 
tashabbuslarni ragʻbatlantirish tizimini joriy 
etdik.

Uchinchidan, yangi Oʻzbekistonning 
xalqaro miqyosdagi nufuzi yuksalib, mam-
lakatimizda turizm rivojlana boshladi.

Buning asosiy omili chet ellarda istiqo-
mat qilayotgan vatandoshlarimiz islohot-
larni keng targʻib etishga kirishgani boʻldi.

Toʻrtinchidan, vatandoshlar bilan alo-
qalar yaxshilangani mamlakatimiz aholi-
si yangi va daromadli ish oʻrinlari bilan 
taʼminlanishiga ham katta hissa boʻlib 
qoʻshildi.

Boisi, xorijdagi vatandoshlarimiz va 
ularning biznes hamkorlari kiritgan inves-
titsiyalar evaziga koʻplab yangi qoʻshma 
korxonalar ishga tushdi. Chet ellik sayyoh-
lar oqimi koʻpayishi bilan servis sohasi 
ri vojlandi. Natijada minglab yangi ish 
oʻrinlari paydo boʻldi va davlat byudjetiga 
tushumlar koʻlami sezilarli oshdi.

Biz maqolada yangi Oʻzbekiston is-
lohotlarining bitta yoʻnalishi — xorijdagi 
vatandoshlarimiz bilan tiklangan aloqalar 
va buning samarasida xalqimiz hayotida 
kuzatilayotgan oʻzgarishlarni tilga oldik.  

Albatta, chet ellarda yashayotgan, ilm 
oʻrganib, tajriba orttirayotgan vatandoshlar 
va ularning yuksak salohiyati haqida yana 
koʻp gapirish mumkin. 

Koʻp millatli xalqimiz ruhiyatida ke-
chayotgan yangi hayot shukuhi bugun har 
birimizni, xorijdagi vatandoshlarimizni ham 
befarq qoldirayotgani yoʻq. Sababi, bu 
oʻzgarishlar hayotimizga yangilik olib kirdi. 
Pirovardida har bir kun — bu imkoniyat, 
har bir kun — bu kelajak uchun poydevor 
ekaniga ishondik. Shu ishonch bizni yangi 
marralar sari chorlab turadi.

Boshlanishi 1-betda

jahoniy ifodasi

YANGI HAYOT UCHUN, YANGI O‘ZBEKISTON UCHUN!

BU XORIJDAGI VATANDOSHLARIMIZ TAQDIRIDA HAM OʻZ AKSINI TOPMOQDA

Infratuzilma

Qishloqlarning meʼmoriy qiyofasini 
yangilash, aholining turmush madani-
yatini yaxshilash, deganda, eng avvalo, 
yoʻllari ravon, ichimlik suv, elektr energi-
ya, tabiiy gaz bilan taʼminlangan, zamo-
naviy bogʻcha, maktabi va ixcham boʻlsa-
da, shifoxonasi boʻlgan maskanlar koʻz 
oʻngimizga keladi. Qishloq bilan tuman 
yoki viloyat markazi orasidagi masofani 
avtobus yoki yoʻnalishli taksilar yaqin qil-
gani, manzillarda mobil aloqa, internet 
tarmogʻi muntazam ishlab turgani yana-
da yaxshi. Ana shunday qulaylik va ijti-
moiy obyektlar faoliyati jamlanmasi ham 
zamonaviy infratuzilma, degan soʻzda 
oʻz ifodasini topadi.

Avvalgi davrlarda ana shunday im-
koniyatlarga ega boʻlish uchun har 
bir hududda barpo etiladigan ijtimoiy 
obyekt lar mamlakat miqyosida yilda bir 
marta tasdiqlanadigan davlat rejasiga 
kirishi shart edi. Buning uchun davlat 
byudjetidan muayyan miqdorda mablagʻ 
ajratilardi. Lekin qishloq koʻp, mablagʻ 
oz. Shu bois, ayrim maskanlar, ayniq-
sa, chekka qishloqlar koʻplab xizmatlar 
koʻrsatilishidan, ijtimoiy infratuzilmadan 
chetda qolib kelavergan. 

Hozirgi paytda hududiy infratuzilmani 
rivojlantirish rejalari bilan bir qatorda, 
“Obod qishloq” va “Obod mahalla” das-
turlari, “Ochiq byudjet” loyihasining 
“Tashabbusli byudjet”, “Mening yoʻlim” 
yoʻnalishlari orqali fuqarolarning ilgari 
surgan takliflari va ularga ovoz be-
rish natijalari asosida koʻplab ijtimoiy 
muammolar hal etib kelinmoqda. Misol 
uchun, “Tashabbusli byudjet”ning joriy yil 
birinchi mavsumida eng koʻp ovoz olgan 
1 ming 666 loyiha gʻolib deb topildi. 

Davlatimiz rahbarining shu yil 
10-apreldagi “Tashabbusli byudjetlashti-
rish amaliyotini yanada takomillashti-
rish hamda faol mahallalarni qoʻllab-
quvvatlash chora-tadbirlari toʻgʻrisida”gi 
qaroriga binoan, 2 mingdan ortiq ovoz 
toʻplagan, lekin gʻolib boʻlmagan 1 ming 
309 loyiha ham unga qoʻshildi. Shunday 
qilib, moliyalashtiriladigan loyihalar soni 
3 mingga yaqinlashdi va ularga byudjet 
mablagʻlari hisobidan 2,8 trillion soʻm 
yoʻnaltiriladigan boʻldi.

Ayni paytda uning ikkinchi mavsumi 
jarayonlari davom etyapti. 7-avgust kuni 
loyihalar kiritish bosqichi yakunlandi. Iqti-
sodiyot va moliya vazirligi xabariga koʻra,  
ikkinchi mavsum doirasida respublika-
mizdagi 9 426 ta mahalla infratuzilmasini 
yaxshilash bilan bogʻliq jami 49 464 ta 
loyiha ilgari surilgan.

Takliflarning 15 140 tasi (31foiz) ichki 
yoʻllarni taʼmirlashga, 14 835 tasi (30 foiz) 
mahalla hududini obodonlashtirish tad-
birlariga qaratilgan. Maktablar boʻyicha 
6820 ta (14 foiz), bogʻchalarga oid 3024 
ta (6 foiz), tibbiyot muassasalariga doir 
3100 ta (6 foiz) takliflar ilgari surilgan.

Tashabbus bildirish boʻyicha Surxon-
daryo viloyati boshqa hududlardan 
yaqqol ustunlik qilgan. Viloyatdagi 238 
ta mahalladan jami 12 279 ta taklif 
kelib tushgan. Bu — tashabbuslarning 
25 foiziga teng. Ikkinchi oʻrin Toshkent 
shahriga tegishli boʻlib, poytaxtliklar to-
monidan portalga 4020 ta taklif kiritilgan.

Kelib tushgan loyihalar har bir tuman 
(shahar) hokimliklari qoshida tashkil etil-

Abdurauf QORJOVOV, 
iqtisodiy sharhlovchi

gan ishchi komissiyalar tomonidan 20 
kun davomida saralab olinadi. Saralash-
dan oʻtgan loyihalar 27-avgustdan bosh-
lab ovozga qoʻyiladi

Bu yil mahallalarga ajratilayotgan 
umumiy mablagʻlar koʻlami 25 trillion 
soʻmga yetkazilishi, “Tashabbusli byud-
jet” dasturi doirasida  oʻtgan yilga qara-
ganda, byudjetdan 3,5 barobar koʻp — 
jami 8 trillion soʻm  yoʻnaltirilishi koʻzda 
tutilgan. Shundan 4 trillion soʻm “Obod 
qishloq” va “Obod mahalla” dasturlarini 
jamoatchilik fikri asosida shakllantirilishi 
moʻljallangan.

Odamlarni qiynab kelayotgan 
muammolarni koʻproq hal etish maqsadi-
da 2023-yildan boshlab Qoraqalpogʻiston 
Respublikasi, viloyatlar va Toshkent sha-

har byudjeti qoʻshimcha mablagʻlarining 
30 foizi ham fuqarolar fikri asosida 
yoʻnaltiriladigan boʻldi. Bungacha bunday 
talab faqat tuman-shaharlar byudjetiga 
taalluqli edi. Endilikda mahalliy byud-
jetlar tomonidan ajratilgan qoʻshimcha 
pullar hisobiga 1,7 trillion soʻm miq-
doridagi mablagʻ Fuqarolar tashabbusi 
jamgʻarmalariga oʻtkaziladi. Shu tariqa 
umumiy mablagʻ miqdori yuqorida aytil-
gan summani tashkil etadi.

AHOLI TURMUSH TARZI QANDAY 
YAXSHILANADI?

Bugungi kunda mamlakatimizda 
amalga oshirilayotgan islohotlar, avvalo, 
aholining turmush sifatini oshirish, yurt 
farovonligi hamda jamiyat rivojini mus-
tahkamlashga yoʻnaltirilgan. Chekka 
hududlarning meʼmoriy qiyofasini tubdan 
yangilash, ularni kompleks rivojlantirish, 
yoʻl-transport infratuzilmasi, muhandis-
lik-kommunikatsiya tarmoqlari va ijti-
moiy soha obyektlarini barpo etish orqali 
aholi farovonligini oshirish uning tarkibiy 
qismiga aylangan. Iqtisodiyot va moliya 
vazirligi tomonidan amalga oshirilayot-
gan “Qishloq joylarni barqaror rivojlanti-
rish” loyihasi ham ana shu maqsadlarga 
xizmat qiladi. 

Prezidentimizning 2021-yil 18-sen-
tabrdagi Islom taraqqiyot banki va OPEK 
xalqaro taraqqiyot jamgʻarmasi ishtiroki-
da “Qishloq joylarni barqaror rivojlanti-
rish” loyihasini amalga oshirish chora-
tadbirlari toʻgʻrisida”gi qaroriga muvofiq, 
mazkur loyiha doirasida Qoraqalpogʻiston 
Respublikasi, Xorazm, Buxoro va Navoiy 
viloyatlarida infratuzilma, ijtimoiy sohani 
rivojlantirish va yangi ish oʻrinlarini yara-
tish rejalashtirilgan. Xalqaro muassasa 

tomonidan bu maqsadlar uchun 200 mil-
lion dollar ajratilishi belgilangan. 

— “Qishloq joylarni barqaror rivoj-
lantirish” loyihasi yakuniga koʻra, 20 tu-
mandagi jami 170 ta mahalla fuqarolar 
yigʻinida yoʻl-transport infratuzilmasi, 
muhandislik-kommunikatsiya tarmoqlari, 
elektr taʼminoti tizimini yaxshilash, bola-
lar bogʻchalari, umumtaʼlim maktablari 

kabi ijtimoiy obyektlarni qurish va rekon-
struksiya qilish nazarda tutilgan, — deydi 
loyiha rahbari Zokir Rahimov. — Ushbu 
jarayonda resurs tejovchi va ekologik 
toza texnologiyalarni qoʻllash orqali 710 
mingga yaqin aholining turmush darajasi 
yaxshilanadi. Bu loyihalar mazkur hudud-
larda yashovchilarning keng ishtirokiga 
tayangan holda amalga oshiriladi.

Ayni paytga qadar belgilangan mahal-
la fuqarolar yigʻinlarida jamoaviy safar-
barlik ishlari yakunlanib, loyihalar ijrosini 
taʼminlash guruhi hamda BMT Taraqqiyot 
dasturi xodimlari ishtirokida 900 ta sub-
loyiha aniqlab olingan. Shu bilan birga, 
71 ta yangi maktab, maktabgacha taʼlim 
tashkiloti va tibbiyot maskanini qurish 
uchun Qoraqalpogʻiston Respublikasi 
Vazirlar Kengashi, Buxoro, Navoiy va 
Xorazm viloyati hokimlari qarori bilan 
yer maydonlarini ajratish ishlari davom 
etmoqda.

Loyiha doirasida maktab, maktabga-
cha taʼlim, tibbiyot muassasalarini qu-
rish, yoʻllarni asfaltlash, piyodalar yoʻlagi 
va koʻpriklar barpo etish, ichimlik suv, 
elektr taʼminoti va sugʻorish tizimi ham-
da kanalizatsiyani yaxshilash, koʻchalar 
va piyodalar yoʻlaklarini yoritishni yoʻlga 
qoʻyish, bandlik va kasbga oʻqitishdan 
iborat boʻlgan yoʻnalishlar qamrab oli-
nadi.

Maʼlumki, Islom taraqqiyot banki gu-
ruhi 1973-yil tashkil topgan. Bosh qa-
rorgohi Saudiya Arabistonining Jidda 
shahrida joylashgan. Bugungi kunda 
bankka 60 ga yaqin davlat aʼzo boʻlib, 
ustav jamgʻarmasi 150 milliard dollardan 
ziyod.

Oʻzbekiston mazkur tashkilotga 
2003-yilda aʼzo boʻlgan. Avvalgi yilga 

qadar qiymati 2,5 milliard dollardan ortiq 
boʻlgan 30 ta yirik investitsiya loyihasi 
maʼqullangan. Ular doirasida maktab-
lar, arzon uy-joylar, avtomobil yoʻllari, 
elektr va ichimlik suv tarmoqlari qurilib, 
sogʻliqni saqlash muassasalari zamo-
naviy jihozlangan.

Davlatimiz rahbari oʻtgan yil 18-avgust 
kuni Saudiya Arabistoniga davlat tashrifi 
doirasida Islom taraqqiyot banki (ITB) 
prezidenti Muhammad bin Sulaymon Al-
Jassirni qabul qilgan edi. Uchrashuvda 
ITB bilan sheriklik jadal rivojlanayotgani, 
uy-joy kommunal infratuzilmani mo-
dernizatsiya qilish, qishloqlarni, sogʻliqni 
saqlash, taʼlim, suv xoʻjaligi, tadbirkor-
lik va boshqa sohalarni rivojlantirish 
boʻyicha umumiy qiymati 1,2 milliard dol-
larlik loyihalar amalga oshirilayotgani, 
yil yakunigacha 1,6 milliard dollarlik oʻta 
muhim loyiha va dasturlarni moliyalashti-
rishni maʼqullash nazarda tutilgan alo-
hida dastur qabul qilingani ham qayd 
etilgan.

INFRATUZILMAGA DOIR BOSHQA 
LOYIHALAR

Shu oʻrinda Prezidentimizning qishloq 
infratuzilmasini rivojlantirishga oid 
boʻlgan yana bir uchrashuvini eslash 
joiz. Davlatimiz rahbari shu yil may oyida 
Xitoy Xalq Respublikasiga davlat tashrifi 
doirasida Sian shahrida Osiyo infratu-
zilmaviy investitsiyalar banki prezidenti 
Szin Lisyunni qabul qildi.

Oʻzbekiston bilan ushbu nufuzli xalqa-
ro moliya instituti oʻrtasidagi strategik 
hamkorlikni yanada kengaytirishning 
amaliy jihatlari koʻrib chiqilar ekan, inves-
titsiyaviy va ijtimoiy ahamiyatga ega loyi-
halar portfeli 2 milliard dollardan oshgani 
mamnuniyat bilan qayd etildi.

Uchrashuvda kambagʻallikka qarshi 
kurashish va aholi turmush darajasini 
oshirish, qayta tiklanuvchi energiya man-
balarini joriy etish, transport infratuzilma-
sini modernizatsiya qilish, xususiy sek-
torni rivojlantirish borasidagi dasturlarni 
qoʻllab-quvvatlash va ilgari surish masa-
lalariga alohida eʼtibor qaratildi.

Binobarin, mamlakatimizda Jahon 
bankining Xalqaro taraqqiyot uyushmasi 
va Osiyo infratuzilmaviy investitsiyalar 
banki ishtirokida “Qishloq infratuzilma-
sini rivojlantirish” loyihasi ham amalga 
oshirilmoqda. Bu borada Oʻzbekiston 
Respublikasi Jahon bankining Xalqaro 
taraqqiyot uyushmasi bilan 100 million 

hamda Osiyo infratuzilmaviy investitsiya-
lar banki bilan 82 million dollar miqdorida 
bitimlar imzolagan.

Shu yilning iyul oyi boshida Osiyo in-
fratuzilmaviy investitsiyalar banki vitse-
prezidenti Ludger Shuknext Markaziy 
Osiyoga birinchi mintaqaviy safari doira-
sida mamlakatimizga tashrif buyurdi. 
Tashrifdan koʻzlangan asosiy maqsad 
davlatimiz rahbari va OIIB prezidentining 
may oyida Sianda boʻlib oʻtgan uchrashu-
vining davomi sifatida munosabatlarni 
mustahkamlash va yanada chuqurlashti-
rishga qaratilgan edi.

Iqtisodiyot va moliya, Investitsiya-
lar, sanoat va savdo vazirliklari hamda 
Markaziy bankda boʻlib oʻtgan uchrashuv-
larda Oʻzbekiston va OIIB oʻrtasidagi 
moliyaviy-texnik hamkorlikni kengayti-
rish, mavjud loyihalarni amalga oshirish 
boʻyicha bajarilgan ishlarning bugungi 
holati muhokama qilindi. Jumladan, 
energetika, infratuzilmaviy rivojlanish, 
transport va tibbiyot kabi yoʻnalishlarda 
umumiy qiymati 2,4 milliard dollardan 
ortiq boʻlgan 13 loyihani oʻz ichiga olgan 
joriy investitsiya portfeli hajmi oʻsishining 
ijobiy dinamikasi eʼtirof etildi.

— Oʻzbekiston loyihalarning uch yil-
lik jarayoni boʻyicha biz bilan hamkor-
lik qilayotgan birinchi davlatdir, — dedi 

Lyudger Shuknext. — Bizning asosiy 
eʼtiborimiz, albatta, infratuzilmani barpo 
etish, inson kapitalini mustahkamlash, 
xususiy sektorni rivojlantirish, shuning-
dek, iqlim oʻzgarishi salbiy oqibatlarining 
oldini olish boʻyicha global masalalarni 
ilgari surishga qaratilgan. Mamlakatin-
giz bilan samarali hamkorligimizni 
yanada kengaytirishdan manfaatdormiz.
Oʻzbekistonga tashrifimiz samarali 

oʻtgani va mamlakatning kelajakdagi ta-
lablariga javob beradigan infratuzilmani 
rivojlantirish boʻyicha oʻzaro majburi-
yatimizni koʻrib chiqqanimiz ijobiy natija 
kasb etdi. Bugungi kunga qadar biz 
Oʻzbekistonda 2 milliard dollardan ortiq 
loyihalarni maʼqulladik va kelgusida ham 
aloqalarimizni kengaytirish va chuqur-
lashtirishga intilamiz.

Kezi kelganida taʼkidlash oʻrinliki, 
Osiyo infratuzilmaviy investitsiyalar 
banki koʻp tomonlama rivojlanish insti-
tuti hisoblanadi. Uning asosiy maqsadi 
Osiyo-Tinch okeani mintaqasida moli-
yaviy hamkorlikni ragʻbatlantirish, Osiyo-
da yoʻllar va aeroportlar qurishdan tortib, 
aloqa antennalari va arzon uy-joylar 
qurishgacha boʻlgan infratuzilmaviy loyi-
halarni moliyalashtirishdir. Hozirgi kunda 
100 ga yaqin davlat OIIB aʼzosi sanaladi.

Davlatimiz rahbarining 2020-yil 
25-noyabrdagi “Jahon bankining Xalqaro 
taraqqiyot uyushmasi va Osiyo infratu-
zilmaviy investitsiyalar banki ishtirokida 
“Qishloq infratuzilmasini rivojlantirish” 
loyihasini amalga oshirish chora-tad-
birlari toʻgʻrisida”gi qarorida belgilan-
ganidek, har bir viloyat boʻyicha qishloq-
lar aniqlangandan soʻng, ularning tegishli 
subloyihalar boʻyicha amalga oshirilishi 
rejalashtirilgan tadbirlari yuzasidan bel-
gilangan tartibda loyihaning texnik-iqti-
sodiy hisoblari ishlab chiqiladi va eksper-
tizadan oʻtkaziladi. 

Qarorga muvofiq, loyihadan joy ol-
gan obyektlarga Fargʻona, Andijon, Na-
mangan, Sirdaryo va Jizzax viloyatlari 
hokimliklari huzuridagi “Yagona buyurt-
machi xizmati” injiniring kompaniyalari 
buyurtmachi hisoblanadi. Ularni amalga 
oshirish guruhi bilan ushbu kompaniyalar 
oʻrtasida hamkorlik kelishuvlari tuzilgan.

— Qayd etish joiz, loyiha doirasida Ja-
hon bankining qatʼiy ekologik va ijtimoiy 
tamoyillari qoʻllaniladi, — deydi Zokir 
Rahimov. — Ular bu borada ishtirok eta-
yotgan shaxslarning mehnat huquqlarini 
taʼminlashni, shuningdek, mahalliy aho-
lining xususiy mulk huquqlarini himoya 
qi lishni ham nazarda tutadi. Umuman ol-
ganda, ajratilgan sarmoyadan 1 million 
330 mingdan ortiq aholi, jumladan, qishloq 
aholisi manfaat koʻrishi kutilmoqda.

Ushbu loyihaning boshqalaridan 
ajratib turadigan yana bir jihati, bu 

 murojaatlar jarayoni amalga oshirilishi-
ning samarali tashkil etilganidir. “Qishloq 
infratuzilmasini rivojlantirish” loyihasi 
doirasida aholi murojaatlari bilan ish-
lash mexanizmi ishlab chiqilgan, ishtirok 
etayotgan qishloqlarda taklif va savollar 
qutilari oʻrnatilgan, veb-sahifalarda qayta 
aloqa shaklini toʻldirish va ishonch tele-
fonlari orqali murojaat qilish imkoniyati 
yaratilgan.

Qishloqqa sanoatni olib kirish, ishlab chiqarish uchun muhim infratuzilma 
tarmoqlari faoliyatini kengaytirish, aholi bandligini taʼminlash yoʻlidagi 
islohotlar chekka hududlarga yangi hayot nafasini olib kirmoqda. 

Oʻzbekiston tumanidagi Kichik Tagob 
qishlogʻida polipropilen qop ishlab chiqa-
rishga ixtisoslashgan korxona ish boshladi. 
“Sement xomashyo savdosi” masʼuliyati 
cheklangan jamiyatiga qarashli korxona yili-
ga umumiy qiymati 60 milliard soʻm boʻlgan 
36 million 500 dona zamonaviy polipropilen 
qop tay yorlash quvvatiga ega. Loyihani 
amalga oshirish uchun 3 million AQSH dol-
lariga teng investitsiya yoʻnaltirildi. 

Polipropilen xomashyosi va iplardan 
tayyorlanayotgan mahsulotlar pishiq-
puxtaligi bilan ajralib turadi. Shu kunga 
qadar bu turdagi mahsulotning asosiy 
qismi chetdan olib kelingan. Yangi loyiha 
bu boradagi ovoragarchilik va ortiqcha 
xarajatlarga chek qoʻyadi. 

— Polipropilen qoplardan, asosan, 
mustahkam sanoat qadoqlari sifatida 
foydalaniladi, — deydi korxona rahbari 
Orifxon Mahmudov. — Korxona toʻliq 

quvvatda ish boshlagach, mahsulot tayy-
orlash hajmi yanada ortadi, qoʻshimcha 
ish oʻrinlari yaratilib, ichki bozordan 

tashqari 30 foizdan ortiq mahsulot 
qoʻshni mamlakatlarga eksport qilinadi.

Zamonaviy texnologiya va uskunalar-

ni mahorat bilan boshqarayotganlar ning 
koʻpi mahalliy yoshlar. Bu yerda ular 
 uchun 100 dan ortiq ish oʻrni yaratilgan.

— Uyimizga yaqin hududda zamo-
naviy korxona qurilgani ayni muddao 
boʻldi, — deydi ishchi Goʻzalxon Sulto-
naliyeva. — Avvallari shahar va tuman 
markazlarida ishga tushirilgan korxonalar 
haqida eshitib, qaniydi, bizning qishloqda 
ham shunday ishlab chiqarish tarmoqlari 
qurilsa, deb orzu qilardik. Mana, orzulari-
miz ushaldi. Hamma sharoitlar mujas-
sam korxonada ishlab, oila farovonligiga 
baholi qudrat hissa qoʻshayotganimdan 
mamnunman. Oylik maoshlarimizni oʻz 
vaqtida olamiz, tekin tushlik, ishga borib-
kelishimiz uchun avtobuslar ajratilgan.

Loyiha oddiy xomashyodan tayyor 
mahsulot ishlab chiqarish bilan bogʻliq 
barcha jarayonni qamrab olgani bilan 
ajralib turadi. Bu yerda mijozlar talab va 
takliflari asosida mahsulot tayyorlash im-
koniyati ham bor.

Rasuljon KAMOLOV,
“Yangi O‘zbekiston”  muxbiri

Boshlanishi 1-betda

OBOD QISHLOQ — YURT KO‘RKI Ekologik muammolar, tabiiy manbalar taqchilligi kuzatilayotgan 
bugungi davrda suv, yoqilgʻi-energetika resurslari zaxirasi yil sayin 
qisqarib, ularga boʻlgan talab, aksincha, ortib bormoqda. Mazkur 
holatlar qayta tiklanmaydigan manbalar muqobilini yaratish, ulardan 
keng va samarali foydalanishni taqozo etmoqda. Zamonaviy taraqqiyot, 
ilgʻor izlanish hamda ilmiy ixtirolar resurstejamkor texnologiyalarni 
joriy etishga keng yoʻl ochyapti. Bunday izlanishlar esa quyosh nurlari 
yer yuziga faqat yorugʻlik tarqatadi, degan tushunchaning tor ekanini 
koʻrsatadi. Zaminimizni charogʻon qilayotgan yogʻdular ayni paytda aholi 
xonadonlari, ishlab chiqarish quvvatlarini ekologik toza energiya bilan 
taʼminlayotganiga guvoh boʻlib turibmiz.

Islohot odimlari

ZAMONAVIY KORXONA – FAROVONLIK OMILI

— Uning afzalliklari juda koʻp. Kunduzi 
umuman elektr energiyasi sotib olmay-
miz, quyosh panellari ishlab chiqargan 
tokdan foydalanamiz. Kechasi esa dav-
latdan arzon bahoda, yaʼni 295 soʻmdan 
 elektr energiyasi olamiz. Kunduz kuni 
ishlab chiqarayotgan elektr energiyamizni 
esa davlatga 1000 soʻmdan sotamiz, — 
deydi Oʻktam aka.

   Beruniy tumanida joriy yilning iyul oyi 
holatiga fotoelektr manbalar oʻrnatilishi 
natijasida 57 ta xonadon “yashil energiya” 
bilan taʼminlandi. Yil oxirigacha bunday 
xonadonlar sonini 395 taga yetkazish re-
jalashtirilgan. 

—  Tumanimizda  2023-yilning birinchi 
yarmida 41 fuqaro bilan quyosh panel-
lari oʻrnatish boʻyicha shartnoma tuzgan 
edik. Hozir ular oʻzlaridan ortgan 22 ming 
kVt.soat elektr energiyasini tuman elektr 
tarmoqlariga sotmoqda, — deydi tuman 
elektr taʼminoti boʻlimi boshligʻi Mansur 
Oʻrozaliyev. — Yana 18 ta tadbirkor ham 

“Yashil energetika”ning asosiy vazi-
fasi nima, degan savol tugʻiladi.  Javobi 
esa oddiy, eng avvalo, energetika sohasi 
orqali iqtisodiy yoʻnalishlarni bir maromda 
ushlab, aholiga sifatli elektr energiyasi 
yetkazib berish.

Global isish, iqlim oʻzgarishlari, 
tabiiy  boyliklarning tugashi bilan bogʻliq 
muammo va munozaralar yuzaga kel-
gan bir paytda rivojlangan hamda rivoj-
lanayotgan davlatlar geotermal suv va 
shamol kabi qayta tiklanadigan energi-
ya tizimiga oʻtishni allaqachon boshlab 
yuborgan. Bundan koʻzlangan yagona 
maqsad — atmosfera ifloslanishining 
oldini olish hamda muqobil resurslardan 
oqilona foydalanish, elektr xavfsizligini 
taʼminlash.

Maʼlumotlarga koʻra, Shveysariya 
energiyasining yarmidan koʻpi gidro-
elektrostansiyalardan, qolgani atom 
energiyasidan olinadi. Bu esa atmos-
fera tozaligini saqlab, karbonat angidrid 
gazining ulushini kamaytiradi. Yana bittasi 
gidrokumulyativ energiya. U energiyani 
uzoq vaqt toza shaklda saqlashga imkon 
beradi. Bunda suv yuqoriga koʻtariladi va 
u pastga tushish jarayonida elektr energi-
yasi ishlab chiqariladi.

Qayta tiklanuvchi energiya sohasi 
rivoj lanishida uch mezon bor —  oʻlkaning 
geografik joylashuvi, tabiiy resurslarning 
qay darajada mavjudligi, mamlakatning 
moliyaviy imkoniyati. Bu hammaning 
qozoni bir xil qaynamaydi, degani. Masa-
lan, Islandiya geotermik — yer bagʻridagi 
issiqlikdan foydalanish borasida ulkan sa-
lohiyatga ega boʻlsa, Italiya va Ispaniya 
quyosh energiyasi boʻyicha ilgarilab ket-
gan. Daniya, Niderlandiya va Germaniya 
shamol energiyasidan foydalanishda Yev-
ropa Ittifoqida yetakchi. 

Maʼlumki, aholi sonining oʻsib borishi 
inson kapitali salmogʻi ortishi, shu bilan 
birga, tabiiy resurslarning kamayishiga 
olib keladi. Bu, oʻz navbatida, soha mu-
taxassislarini yangi energiya manbalarini 
aniqlash, kreativ gʻoyalar kashf qilishga 
undaydi. Taʼkidlash kerakki, respublika-
mizda qayta tiklanuvchi energiya man-

Muqobil energiya

Bugunning gapi

Murodxon QODIRXONOV, 
Namangan davlat pedagogika 
instituti rektori v.v.b.

balaridan keng foydalanishni yanada 
rivoj lantirish boʻyicha keng koʻlamli islo-
hotlar amalga oshirilmoqda. 

Soʻnggi yillarda sanoat tarmoqlariga 
“Yashil iqtisodiyot” tizimini joriy qilish, ij-
timoiy sohada energiya samaradorligini 
oshirish va qayta tiklanuvchi energiya 
manbalaridan foydalanishni kengay-
tirish, innovatsion taraqqiyotni jadal-
lashtirish, tabiiy resurslardan oqilona 
foydalanish boʻyicha keng koʻlamli ishlar 
bajarilmoqda. 

Jumladan, taraqqiyot strategiyasida 
iqtisodiyotni elektr energiyasi bilan uzluk-
siz taʼminlash hamda “Yashil iqtisodiyot” 
texnologiyalarini barcha sohalarga faol 

joriy etish, iqtisodiyotning energiya sa-
maradorligini 20 foizga oshirish boʻyicha 
vazifalar belgilangan. Bunda, 2026-yilga 
kelib elektr energiyasi ishlab chiqa rish 
koʻrsatkichini qoʻshimcha 30 milliard 
kilovatt-soatga oshirib, jami 100 milliard 
kilovatt-soatga yetkazish koʻzda tutilgan. 
Bu shunchaki raqamlar emas. Energi-
yaning bir turidan foydalanishda yangi 
imkoniyatlarni ishga solsak, boshqa bir 
turining tejalishiga erishamiz. Masalan, 
2026-yilga qadar qayta tiklanuvchi ener-
giya manbalari ulushini 25 foizga yetka-
zish evaziga yiliga qariyb 3 milliard metr 
kub tabiiy gazni iqtisod qilish mumkin. 
Endi taraqqiyot strategiyasi doirasida 
2026-yilga borib Oʻzbekistonda umumiy 
quvvati 8 ming megavattga teng quyosh 
va shamol elektr stansiyalari ishga tushi-
rilgandagi foydani hisoblasak, tasav-
vurimiz yanada boyiydi.

600 milliard kilovatt-soatlik 
elektr energiyasini ishlab 

chiqarish imkoni

Yilning deyarli uch yuz kuni quyoshli 
sanaladigan yurtimizda muqobil ener-
giyadan foydalanish imkoniyati juda 
katta. Yaʼni iqlim sharoitimiz quyosh 
stansiyalarini qurish orqali jami 600 
milliard kilovatt-soat elektr energiyasi 
ishlab chiqarish imkonini beradi. Bu — 
bugungi kunda Oʻzbekistonning energi-
yaga boʻlgan jami ehtiyojidan 8 barobar 
koʻp. Anglaganingizdek, imkoniyatdan 
oʻrinli foydalansak, sohada kuzatilayot-
gan muammolar haqida gapirishga oʻrin 
ham qolmaydi.

Namangan davlat pedagogika institu-
tida barcha taʼlim yoʻnalishlari talabalari 
uchun “Iqlim oʻzgarishi va ekologik mos-
lashuv” mavzusidagi maxsus kurs joriy 
etilib, yetakchi mutaxassislar tomonidan 
ularga yuz berayotgan tabiiy, antro-
pogen taʼsirlarning oʻzgarishi va ortib 
borishi, biosferaning ekologik oqibat-
lari natijasida iqlim oʻzgarishi, tabiiy va 
ishlab chiqariladigan energiya resurs-
laridan oqilona foydalanish kabi global, 
mintaqaviy va mahalliy muammolar 
toʻgʻrisida bilim beriladi. Isteʼmol qilinay-
otgan elektr energiyasini ishlab chiqar-
ish uchun koʻmir, neft va gaz kabi qim-
matbaho resurslar koʻplab miqdorda 
sarflanishiga alohida eʼtibor qaratilib, bu 
turdagi energiya manbalari nechogʻliq 
qimmatbaho mahsulot ekani tushuntirib 
boriladi.

Shuningdek, taʼlimning barcha bos-
qichlarida tabiiy resurslarni muhofaza qi-
lish va undan samarali foydalanishning 
pedagogik mexanizmlari amaliyotga tat-
biq qilinadi.

Elektr energiyasiga bo‘lgan 
ehtiyoj muassasaning o‘zida 

qoplanmoqda

Namangan davlat pedagogika instituti 
dotsenti Baxtiyor Kamolov muallifligida 
umumiy oʻrta taʼlim maktablarida taʼlim 
olayotgan boshlangʻich sinf oʻquvchilari 
uchun ona tabiatni asrash va mavjud 
tabiiy resurslarni muhofaza qilishga oid 
bilim va koʻnikmalarni shakllantirishga 
yoʻnaltirilgan “Ekologik alifbe” nomli 
elektron uslubiy qoʻllanma tayyorlanib, 
oʻqituvchilarga metodik ishlanma sifatida 
taqdim qilingan.

Quvonarlisi, institutimiz qayta tiklanuv-
chi energiya manbalaridan unumli tarzda 
foydalanmoqda. Jumladan, joriy yilda ins-
titutning asosiy oʻquv binosiga 108 kilo-
vatt va talabalar turar joyiga 36 kilovatt, 
umumiy 144 kilovattli muqobil energiya 
manbalari oʻrnatildi. Talabalar turar joyi-
ga oʻrnatilgan quyosh panellari kuniga 
oʻrtacha 220-240 kilovatt, asosiy oʻquv 
binosiga oʻrnatilgan 108 kilovattli quyosh 
panellari esa kuniga oʻrtacha 660-680 ki-
lovatt elektr energiyasi ishlab chiqarmoq-
da. Bu bilan taʼlim muassasasining ehti-
yoji toʻla taʼminlanyapti.

Endilikda institut oʻz isteʼmolidagi elektr 
energiyasini ishlab chiqarish imkoniyatiga 
egaligi unga sarflanadigan mablagʻ tejali-
shiga zamin yaratmoqda. 

Energetika tizimini rivojlantirish, 

isteʼmolchilarni energiya resurslari 
bilan barqaror taʼminlash davlati-
miz belgilab olgan vazifalarning eng 
muhim yoʻnalishlaridan biriga aylan-
di. Yil sayin  energiyaga boʻlgan 
ehtiyoj tobora ortib borayotgani 
aslida ham shunday boʻlishi kerak-
ligini koʻrsatadi. Bu esa, oʻz navba-
tida, sohaga  energotejamkor, ilgʻor 
texnologiyalarni joriy etish, energiya 
ishlab chiqarish va foydalanishda oqi-
lona hamda samarador yoʻllarni izlab 
topishni taqozo etmoqda.

Elektr energiyasi ishlab 
chiqarishning qariyb 75 foizi 
kam emissiya manbalaridan 

olinsa...

Mamlakatimizda elektr energiyasin-
ing 85 foizi gaz va koʻmir hisobidan oli-
nadi, yer usti energiya manbalaridan oli-
nadigani esa bor-yoʻgʻi 15 foiz. Xalqaro 
 energetika agentligi maʼlumotlariga koʻra, 
2030-yilga borib chiqindilarni 40 foizga 
qisqartirish uchun global elektr energi-
yasi ishlab chiqarishning qariyb 75 foizi 
kam emissiya manbalaridan olinishi kerak 
boʻladi. Yaʼni muqobil energiyadan foy-
dalanishni qanchalik  ommalashtirsak, 
ekologik muammolarni ham shunchalik 
tez bartaraf etamiz. 

Insonning tevarak-atrof, jumladan, 
ener giya isteʼmoliga munosabatining 
asosi ham bolalik davrida qoʻyiladi. Agar 
u uyda ham, taʼlim muassasasida ham 
kattalarning yoritish va isitish tizimiga, 
suvdan foydalanishda tejamkor munosa-
batini koʻrsa, sinfda, kundalik turmushida 
ham shunday  koʻnikmani oʻzlashtiradi. 

Afsuski, koʻpchilikda tabiiy resurslar 
goʻyoki tuganmas boylik boʻlib, fuqaro-
larning energetik xavfsizligi faqat davlat 
zimmasida, degan notoʻgʻri qarash shakl-
langan. Biz energiya resurslari cheklan-
gani va unga ehtiyotkorona munosabatda 
boʻlishimiz kerakligini muntazam oʻrgatib 
borishimiz zarur. Energiyani tejash inson 
faoliyati, kundalik turmush tarziga singi-
shi va hatto qadriyat sifatida shakllanishi 
lozim.

Maʼlumotlarga koʻra, soʻnggi besh 
yilda yurtimizda xonadonlar 1,2 million-
taga, korxonalar soni esa 260 ming taga 
koʻpaygan. Agar xonadonlar, taʼlim muas-
sasalari, ishlab chiqarish kor xonalarining 
“oʻz quyoshi” boʻlsa, elektr isteʼmolining 
yildan-yilga oshib borayotgani, resurslar 
qisqarib borishi va qimmatlashishi tash-
vishli holatga aylanmaydi. 

Qoraqalpogʻistonning Beruniy tumanida 
yashovchi Oʻktam Otajonov  yaqinda oʻz 
uyiga 4 kVt.soat quvvatga ega quyosh 
panellari oʻrnatib, “yashil xonadon” 
egasiga aylandi.

 shartnoma asosida davlatga 19 800 kVt.
soat elektr energiyasi yetkazib berdi. Yur-
timizda quyoshli kunlar koʻpligi muqobil 
energiyadan foydalanishda katta tabiiy 
imkoniyatdir.

Qoraqalpogʻistonda joriy yilda jami 1 
ming 227 ta ijtimoiy soha obyekti va dav-
lat tashkilotida quyosh panellari oʻrnatish 
belgilangan boʻlib, bu reja yarim yilda 46,3 
foiz bajarildi. Hozirgi vaqtda bu obyekt-
larga jami quvvati 5 ming 713 kVt.soatga 
teng boʻlgan quyosh panellari oʻrnatilib, 
ishga tushirildi.

Qoraqalpogʻiston qishloq xoʻjaligi va 
agrotexnologiyalar institutida ham ayni 
paytda toʻliq “yashil energiya”dan foy-
dalanilmoqda. Obyektda jami 115 kVt.
soat quvvatga ega quyosh panellari, 
shuningdek, qoʻshimcha ravishda 200 
litr suv isitadigan geliokollektor ham 
oʻrnatilgan. Eʼtiborlisi, institut hududidagi 
yoʻllarni yorituvchi 20 ta koʻcha chirogʻi 
ham quyosh panelidan quvvat olmoqda.

Nukus shahridagi Respublika koʻp 
tarmoqli tibbiyot markazida 250 kVt.soat 
quvvatga ega quyosh panellarini oʻrnatish 
ishlari yakunlandi. Bu obyektda bundan 
buyon elektr energiyasiga boʻlgan ehti-
yoj fotoelektr manbalar hisobidan qopla-
nadi. Jamoa oʻz isteʼmolidan ortgan elektr 
 energiyasini davlatga sotishni rejalashtir-
moqda. Yillik sarflanadigan energiyaning 
miqdori 658 ming 300 kVt.soatga teng 
boʻlgan bu obyektga quyosh panellari 
orqali oʻrtacha 720 ming kilovatt energiya 
yetkazib beriladi.

Ijtimoiy va turar joy kommunal xizmat 
koʻrsatish sohalarida hamda iqtisodiy 
tarmoqlarda qayta tiklanuvchi energiya 
manbalarini ommaviy joriy etish yurtimiz-
da energiya resurslariga kun sayin ortib 
borayotgan ehtiyojni qoplab, energiya 
yetishmovchiligining oldini olishga xizmat 
qiladi. 

Qoraqalpogʻistonda muqobil ener-
giyaga ehtiyojni qoplash maqsadida 
2030-yilgacha barcha ijtimoiy va dav-
lat idoralari hamda 17 ming xonadon-
da 55 MVt. quvvatli quyosh panellari 
oʻrnatiladi.

Respublikada shamol energiyasi ish-
lab chiqarish imkoniyatlari ham chek-
siz. Sababi, tabiiy iqlim sharoiti shunga 
mos keladi. Ekologik innovatsiyalar va 
texnologiyalar hududi deb eʼlon qilingan 
Orolboʻyi mintaqasida boshlangan “yashil 
energiya” ishlab chiqarish loyihalari soni 
ham koʻpayib bormoqda.

 “Quyoshli xonadon” dasturi asosida 
bugungi kunga qadar Qoraqalpogʻiston 
boʻyicha 4125 ta uyga quyosh panel-
lari oʻrnatildi. Joylarda joriy yilda 34 218 
kVt. qayta tiklanuvchi energiya manbalari 

ishga tushirilishi rejalashtirilgan. Shu bilan 
birga, 320 ta xonadonda 320 kVt. quyosh 
panellari hamda 99 ta xonadonda quvvati 
19,8 ming litrli quyosh suv isitish qurilma-
lari oʻrnatiladi.

Qoraoʻzak tumanida bugungi kunda 
80 ta obyekt va aholi xonadonida quyosh 
panellari oʻrnatilgan. Ular orasida Gulja-
hon Seitova xonadoni ham bor. Uning 
tomida ayti paytda 1 kVt quvvatga ega 
quyosh paneli ishlab turibdi. 

— Quyosh panellari elektr energiyasi 
uchun sarflanadigan mablagʻlarimizni iqti-

sod qilishga yordam bermoqda, — deydi 
Guljahon opa. — Biz kabi  ijtimoiy himoya-
ga muhtoj oilalar uchun bu juda zarur, 
 albatta. 

Ayni vaqtda Qoraoʻzak tumanida quv-
vati 100 MVt. shamol elektr stansiyasini 
qurish loyihasi ham rejalashtirilgan.

Mamlakatimizdagi yirik elektr marka-
zlarida ham oʻz ehtiyojini qondirish va ta-
biiy resurslarni iqtisod qilish, muhimi, atrof-
muhit musaffoligini saqlash maqsadida 
qayta tiklanuvchi energiya manbalaridan 
foydalanish ommalashmoqda. Ta xi a tosh 
issiqlik elektr stansiyasida yaqinda 1 MVt. 
quvvatga ega fotoelektr stansiya ishga 
tushirildi. 

— Fotoelektr stansiyada monokristall 
tipdagi 1500 dan ortiq quyosh paneli 
oʻrnatilgan,  — deydi  Taxiatosh issiqlik 
elektr stansiyasi boʻlim boshligʻi Yunus 
Bobojonov. — Ushbu stansiya ishga 
tushi rilishi bilan qoʻshimcha 1,8 million 
kVt.soat elektr energiyasi ishlab chiqa-
rilmoqda. Buning natijasida sutkasiga 
7000 kVt.soat elektr energiyasi va yiliga 
400 ming kub tabiiy gaz iqtisod qilinadi. 

Bundan tashqari, 380dan ortiq quyosh 
panelli koʻcha yoritkichi, 260 dona hara-
kat datchigi binolarga oʻrnatilib, 253,2 
ming kVt. elektr energiyasi iqtisod qilini-
shiga erishildi. Jami sigʻimi 2800 litrga 
teng quyosh suv isitkichlari oʻrnatish 
hisobiga korxonadagi mavjud yuvinish 
xonalari 100 foiz quyosh suv isitkichlari-
ga oʻtkazildi. 

 Qoraqalpogʻistonda joriy yil yakuniga 
qadar ijtimoiy soha obyektlari va davlat 
idoralarida 12,3 MVt. quyosh panellari va 
26 ming litr suv isitish uskunalari oʻrnatish 
rejalashtirilgan.

 

Minajatdin QUTLIMURATOV,
“Yangi O‘zbekiston” muxbiri

O‘Z “QUYOSHI” BO‘LSA...

HAR KIMNING

Soʻnggi besh yilda yurtimizda xonadonlar 1,2 milliontaga, 
korxonalar soni esa 260 mingtaga koʻpaygan. Agar xonadonlar, 
taʼlim muassasalari, ishlab chiqarish korxonalarining “oʻz 
quyoshi” boʻlsa, elektr isteʼmolining yildan-yilga oshib 
borayotgani, resurslar qisqarib borishi va qimmatlashishi 
tashvishli holatga aylanmaydi. 

Ekologik muammolar, tabiiy manbalar taqchilligi kuzatilayotgan 
bugungi davrda suv, yoqilgʻi-energetika resurslari zaxirasi yil sayin 
qisqarib, ularga boʻlgan talab, aksincha, ortib bormoqda. Mazkur 
holatlar qayta tiklanmaydigan manbalar muqobilini yaratish, ulardan 
keng va samarali foydalanishni taqozo etmoqda. Zamonaviy taraqqiyot, 
ilgʻor izlanish hamda ilmiy ixtirolar resurstejamkor texnologiyalarni 
joriy etishga keng yoʻl ochyapti. Bunday izlanishlar esa quyosh nurlari 
yer yuziga faqat yorugʻlik tarqatadi, degan tushunchaning tor ekanini 
koʻrsatadi. Zaminimizni charogʻon qilayotgan yogʻdular ayni paytda aholi 
xonadonlari, ishlab chiqarish quvvatlarini ekologik toza energiya bilan 
taʼminlayotganiga guvoh boʻlib turibmiz.

2023-yil 9-avgust, 157-son

Ozarbayjon  orazi

Kamina oʻzimni ijodkor sifatida anglay 
boshlaganimdan buyon, rosti, Ozarbayjonga borishni 
orzu qilardim. Chunki bu betimsol yurt adabiyot 
olamiga Hazrat Alisher Navoiydek zotni hayratga 
solgan Nizomiy Ganjaviydek sheʼriyat dahosini 
bergan-da! Shu bois, bobokalonimiz tilidan bol tomib 
yozgan:

Emas oson bu maydon ichra turmoq,
Nizomiy panjasigʻa panja urmoq.
Kerak sher oldida ham sher jangi,
Agar sher oʻlmasa, bore, palangi.
Yana Imomiddin Nasimiy nidosi, u bilan bogʻliq 

voqealar asrlar osha Ozarbayjondan adolat sadosi 
oʻlaroq, butun turkiy olamga taralib turibdi. Aslida, 
uni “tovonidan soʻygan”lar elning qargʻish tigʻi bilan 
oʻzlarining halqumidan tilgandilar... Nasimiy esa 
tillarda, dillarda Ozarbayjon boʻlib yashayapti. Oʻlmas 
soʻz boʻlib yashab kelmoqda:

Ey Nasimiy, chun muyassar boʻldi iqboli visol, 
Qoʻy, teringni soʻysa, soʻysun bu palid qassoblar.
Faqat ozarlar emas, butun turkiy dunyodagi ishq 

ahli Muhammad Fuzuliyni oʻzining piri komili deb 
hisoblaydi. Uning “Layli va Majnun” dostoni XVII 
asrdan boshlab Turkiston madrasalarida oʻquv 
qoʻllanmasi vazifasini oʻtaganiyoq koʻp narsani 
anglatadi. Ayni damda Fuzuliy oʻzbek xalqining ham 
eng sevimli shoirlaridan biri boʻlgan. Shu bois, oʻtgan 
asr avvalida yurtimizda “fuzuliyxonlik” kechalari 
ancha ommalashgan. Oʻz navbatida, Fuzuliy Alisher 
Navoiyni alohida qadrlagan:

Oʻlmishdi Navoiy suxandon,
Manzuri shahanshohi Xuroson.
Bizning bu qisqa iftixorimizdan maqsad — shu 

buyuk qalam sohiblari ulgʻaygan tabarruk zaminga 
— Ozarbayjonga qadamimiz yetgani shukronasini 
aytish. Va u yerda boʻlib oʻtgan nafis majlislar haqida 
hikoya qilmoqdir.

* * *
Xabaringiz bor, shu yil 31-iyuldan 4-avgustga qadar 

Ozarbayjon Respublikasi poytaxti Boku shahrida 
Oʻzbekiston madaniyati kunlari boʻlib oʻtdi. Xuddi 
shunday anjuman bundan 44 yil ilgari oʻtkazilganini 
eslasak, oradagi sogʻinch yillar talay ekani ayon 
boʻladi, albatta. Turkiy xalqlarning buyuk ajdodlari 
hamisha bir-biriga yelka tutgan, qoʻlini qoʻliga berib, 
necha tamaddunlarni birgalikda boshlab bergan. 
Bu haqda zukko tarixchilarimiz juda chiroyli soʻzlab 
beradi. Ammo keyingi olti-yetti yilda Prezidentimiz 
Shavkat Mirziyoyev va Ozarbayjon Respublikasi 
Prezidenti Ilhom Aliyev tomonidan istiqbolni koʻzlab, 
yakdillikda amalga oshirilayotgan xayrli ishlarning 
koʻlami nihoyatda ulugʻ boʻlmoqda. Mazkur madaniyat 
kunlari ham ikki davlat rahbarlari azmu shijoatining bir 
mahsulidir.

* * *
Madaniyat kunlar i  isht i rokchi lar i  uchun 

Ozarbayjondan yuborilgan maxsus samolyot ayni 
choshgohda Toshkent aeroportidan parvoz qiladi. 
Oʻzbekiston Respublikasi madaniyat vaziri, xalq artisti 
Ozodbek Nazarbekov rahbarligidagi ishtirokchilarning 
umumiy soni 200 dan ziyod. Ardoqli xalq artistlari, 
ustoz sanʼatkorlar, estrada xonandalari, Muqimiy 
nomidagi Oʻzbekiston davlat musiqali teatr jamoasi, 
Oʻzbekiston davlat simfonik orkestri, mutasaddilar, 
shuningdek, qalam sohiblaridan — adabiyotshunos 
olim, professor Bahodir Karim, isteʼdodli shoir Salim 
Ashur, Abdulla Qodiriy bobomizning nabirasi, adib 
nomidagi uy-muzey direktori Xondamir Qodiriy bilan 
birga kaminaga ham shunday tarixiy imkoniyat nasib 
qildi. 

Samolyotimiz Haydar Aliyev nomidagi Boku 
xalqaro aeroportiga ohista qoʻndi. Qoʻllarida atirgul 
tutgan Ozarbayjon Respublikasi madaniyat vazirligi 
masʼullari hamda yoshlar bizni ochiq chehra bilan 
kutib oldi. Manzilimizga qadar yarim soatcha yoʻl 
yurdik. Chor-atrofga boqib, Boku tabiati, latofati, 
ulugʻvorligiga lol boʻldik. Biz uchun ajratilgan “besh 
yulduzli” “Marriott” mehmonxonasiga joylashdik. 

Bu azim bino ham nihoyatda salobatli, ayni paytda 
Kaspiy dengizi boʻyiga qurilgani bilan yanada viqorli 
koʻrinarkan. Men qoʻnim topgan xonadan sohillari 
togʻlarga, osmon-u bulutlarga tutashib ketgan Kaspiy 
kaftdagidek namoyon. Dengizni yonidan kam koʻrgan 
odam uchun, agar u ijodkor boʻlsa, bu unutilmas diydor 
edi. Biroq oʻz dengizi bilan iftixor qiladigan Ozarbayjon 
ahli huzuriga biz qalbimizdagi mehr-muhabbat dengizi 
bilan kelgan edik. Men oʻzbegimning yuragida dengizi 
bor xalq deb bilaman-da. Boisi, dunyo ahli havas 
qiladigan daryodil, ochiqqoʻl, mehmondoʻst boʻlish 
uchun xalqning yuragida dengizgina emas, balki 
ummon boʻlmogʻi lozim. Shukrkim, oʻzbeklar ana 
shunday fazilatli xalqdir...

Mehmonxonada hujjatlarni rasmiylashtirish 
jarayonida eʼtiborimni tortgani, bir yoshgina ayol 
boʻldi. U oʻz xatti-harakati bilan bir kaminanigina 
emas, hatto xorijlik sayyohlar eʼtiborini ham tortganiga 
shubham yoʻq. Gap shundaki, bu kelinchakning bir 
oʻrim sochi uzun koʻylagining etagidan ham uzun edi. 
Qoʻlidagi chamasi ikki yoshli bolasiga ham Margʻilon 
doʻppisini kiydirib qoʻyibdi. Bolakay shu qadar 
yoqimtoyki, goʻyo shu joylarda oldin ham boʻlgandek 
bemalol chopqillab yurar, gohida onasiga ham tutqich 
bermasdi... Shu tobda momolarimiz iffatini saqlagan, 
sochini hayo chashmasi bilan oʻstirgan shu ayol bilan 
suhbatlashgim keldi. 

Marjona Abdurahmonova 5 yildan buyon 
Muqimiy teatri aktrisasi. Madaniyat kunlari dasturida 
teatr jamoasi oʻzbek romanchiligi asoschisi 
Abdulla Qodiriyning “Oʻtkan kunlar” asari asosida 
sahnalashtirilgan spektaklda aynan Kumushbibi 
rolini, Ozarbayjon dramaturgi Majit Shamxalov asari 
asosidagi “Qaynona” spektaklida kelin rolini oʻynashi 
kerak ekan. Bosh rollar ijrochisi boʻlgani uchun 
kelmaslikning iloji yoʻq. Shu bois, maʼmuriyat hali 
farzandi yosh boʻlishiga qaramay, aktrisani ozarlar 
yurtiga olib kelish hamda sharoit yaratib berishga 
ahd qilibdi. Avvaldan boʻlsa ham aytmoq joizki, 
biz, ijodkorlar jamoasi Ozarbayjon davlat musiqali 
akademik teatrida aktyorlarimiz ijrosini miriqib 
tomosha qildik. 

Madaniyat kunlari Ozarbayjon xalqining qalbida 
abadulabad yashab qolgan millat ulugʻlarining 
ziyoratidan boshlandi.

Boku shahrining Parlament prospektidagi Faxriy 
xiyobonda Ozarbayjon xalqining buyuk farzandlari — 
davlat arboblari, shuningdek, oʻnlab soha vakillari — 
Haydar Aliyev, Samad Vurgʻun, Muslim Magamayev, 
Abduraim Aqberdiyev kabi el-yurt qadrlagan, oʻz 
millatining ardoqli siymolari dafn etilgan. Ularning 
qabrlari poyiga guldastalar qoʻyildi, qurʼon tilovat 
qilindi. Shahidlar xiyobonida ham shu ehtirom 
takrorlandi. 

1-avgust kuni “Oʻzbekiston madaniyati kunlari”ning 
ochilish tantanasi Haydar Aliyev nomidagi sanʼat 
saroyida boʻlib oʻtdi. Ikki ming kishilik hashamatli 
zal odam bilan liq toʻla. Shodiyona Oʻzbekiston 
Respublikasi madaniyat vaziri Ozodbek Nazarbekov 
va Ozarbayjon Respublikasi madaniyat vaziri 
Odil Keremlining kirish soʻzlari bilan ochildi. Bizni 
quvontirgani esa Oʻzbekiston xalq artisti Nasiba 
Abdullayevaga Ozarbayjon Prezidenti I.Aliyev 
farmoniga binoan Ozarbayjon xalq artisti unvoni 
berilgani, shuningdek, Oʻzbekiston xalq artisti 

Abduhoshim Ismoilov va Oʻzbekiston davlat 
simfonik orkestri bosh dirijyori, Oʻzbekistonda xizmat 
koʻrsatgan artist Kamoliddin Oʻrinboyevga “Doʻstlik” 
ordeni topshirilgani boʻldi. 

Sanʼatkorlarimizning biror chiqishi mahalliy 
tomoshabinlar tomonidan eʼtiborsiz qoldirilgani 
yoʻq. Davomli qarsaklar, butun zal tik turib 
olqishlashi, konsert yakunigacha 2 ming kishi katta 
hayajon bilan oʻtirgani, bir soʻz bilan aytganda, 
Ozarbayjon  xalqining qardosh xalqlar sanʼatiga, 
umuman, sara sanʼat namunalariga boʻlgan 
munosabatidan, odobu madaniyati, samimiyatidan 
oʻrnak olish kerak ekan. Ochigʻi, ham konsertdan, 
ham tomoshabinlarning oʻzini tutishidan miriqdim, 
zavqlandim, havaslandim!

Kichik sarlavhani “Ozarbayjon orazi” deb 
qoʻyganimda, soʻzimni Boku shahrining batamom 
koʻrk-u jamolining taʼriflaridan boshlamoqchi edim. 
Ammo Ozarbayjon xalqining, Boku ahli qalb olamining 
goʻzalligi undan ustunroq keldi. Endi oʻzingiz ayting, 
shunday goʻzal koʻngil egalari yomon bino qurishi 
mumkinmi? Binolari bir-birini takrorlamaydi, bordi-
yu takrorlagan boʻlsa, xuddi aka-uka, opa-singildek 
oʻzaro uygʻun.

Binolarning tashqi koʻrinishidan mazmun yogʻilib 
tursa, ranglar bir-biriga mutanosib boʻlsa, koʻhna 
obidalarning yonida yangi qurilgan inshootlar 
uzukka koʻz qoʻygandek jilmayib boqsa, koʻzingiz 
quvnaydi-da.

Bu Ozarbayjonning, bu Bokuning orazi. Niyatimiz 
shu goʻzal orazning boshidan oftob, bagʻridan mayin 
yellar, tuprogʻidan qut-baraka arimasin.

Qodiriy qadridan quvondik

2-avgust kuni Ozarbayjon Respublikasi milliy 
kutubxonasida ozar tilida Bokuda chop etilgan 
ulugʻ adib Abdulla Qodiriyning “Oʻtkan kunlar” kitobi 
taqdimoti boʻlib oʻtdi. Mazkur anjuman doirasida 
“Oʻzbekiston adabiyoti va sanʼati” burchagining 
ochilish tantanasi ham koʻtarinki ruhda oʻtkazildi. 

Keling, shu asnoda Milliy kutubxona haqida 

bir ogʻiz soʻz aytsam. Qoʻldan-qoʻlga oʻtsa, qadri 
oshadigan, dildan-dilga oʻtsa, talabgori koʻpayadigan, 
umrga mazmun, hayotga ishtiyoq, muhabbat va 
umid uygʻotadigan yogʻdu — bu kitob, yaxshi asarlar. 
Shu bois, milliy kutubxonasi boy davlatlar alohida 
qadrlanadi. Ularni yoʻqlab boruvchilar ham koʻp 
boʻladi. 

Milliy kutubxona direktori, professor Kerim Tohirov 
ilm-u maʼrifat ahli oʻrtasida oʻz nufuziga ega inson 
ekan. Kitob taqdimotidan bir kun oldin bizni oʻz 
kabinetida qabul qilib, kutubxona faoliyati haqida 
batafsil maʼlumotlar bergandi. Uning aytishicha, 
kutubxona 1961-yili qurilgan. 

Kutubxonaning qurilish tarixi ham oʻziga xos. Uning 
tashabbuskori va ilk meʼmori Sulaymon Raimov oʻz 
paytida Ozarbayjon davlatining madaniyat qoʻmitasi 
raisi boʻlib ishlagan. 1947-yilda arxitektor Michal 
Useyinov bilan birga bino tarhini tayyorlab, ruxsat 
olish uchun Moskvaga olib borishgan. Javob bitta 

boʻlgan: “Hali Lenin nomidagi oʻzimizning kutubxona 
bitkazilgani yoʻq-ku, sizlarga yoʻl boʻlsin!” 1955-yili 
oʻsha bitmagan kutubxona ishga tushadi. Ammo 
shunda ham Sulaymon Raimov kutubxona qurishni 
boshlashga ijozat soʻrab, Moskvaga 6 marta boradi. 
Nihoyat, 1961-yilda katta qisqartirishlar, kichraytirish, 
“tejash” amaliyotlari bilan ruxsat beriladi.

Sulaymon Raimovning farzandlari boʻlmagani bois, 
“Mana shu kutubxonani bir amallab ishga tushirib 
olsam, uning har bir zali mening bir farzandim boʻladi”, 
der, shu niyat yoʻlida azmu shijoat koʻrsatgan ekan...

Maʼnaviyat maskani nihoyatda ulugʻvor, salobatli, 
keng, yorugʻ, shinam, muxtasar aytganda, maftunkor 
inshoot boʻlgan. Toʻrt million olti yuz ming dona 
kitob fondiga ega. Muassasa qoshida alohida — 
“Ochiq kutubxona” tashkil etilgan boʻlib, havo ochiq 
kunlari kitobxonlar bino ichida emas, balki soya-
salqin joylarda, azim daraxtlar tagida oʻtirib, tabiat 
bilan vobasta holda mutolaa bilan mashgʻul boʻladi. 
Yogʻingarchilik kunlari esa xonalarda miriqib kitob 
oʻqish mumkin, albatta. Ushbu ochiq kutubxonadagi 
bir javon peshtoqiga “Men oʻqidim, sen ham oʻqi!” 
degan chiroyli chorlov bitilgan. Gap shundaki, 
kitobxonlar bu javonga oʻzlari sotib olgan va zavq-u 
shavq bilan oʻqigan sara kitoblarni begʻaraz qoʻyadi. 

Oʻrniga boshqa kitobni olib ketib oʻqishi mumkin. Bu 
almashuv muntazam kuzatiladi. Bunday samimiy 
amaliyotni dunyoning koʻplab kitobxon mamlakatlarida 
kuzatish mumkin. 

Taqdimot boshlanishidan avval Kerim Tohirovning 
xonasida Oʻzbekistonning Ozarbayjondagi 
favqulodda va muxtor elchisi Bahrom Ashrafxonov 
bilan ham koʻrishdik. “Oʻtkan kunlar” romani bevosita 
elchixona maʼmuriyati tashabbusi va koʻmagida, 
1928-1929-yillarda Xolid Said Xoʻjayev qilgan tarjima 
Ozarbayjon Milliy ilmlar akademiyasi boʻlim mudiri, 
professor Olmos Ulvi Binnatova muharrirligida qayta 
nashr etildi.

Kitob taqdimotida ham ikki davlatning madaniyat 
vazirlari ishtirok etdi. Kechani kutubxona mezboni 
Kerim Tohirov boshqardi. Dastlabki soʻz Ozarbayjon 
Yozarlar birligi raisi Anar muallimga berildi. 

Turkiy xalqlarning ardoqli adibi Anar muallim ikki 

davlat oʻrtasidagi mustahkam, ildizlari olis oʻtmishlarga 
borib taqaluvchi, bugun yanada jipslashayotgan 
doʻstlik haqida iliq fikrlar bildirdi. Bugungidek 
qutlugʻ anjumanlar oʻtkazilishiga asos boʻlayotgan 
adabiy aloqalarning jonlanishi, muntazamlik kasb 
etayotganini mamnuniyat bilan tilga oldi. U oʻz soʻzida: 
“Meni Oʻzbekiston davlati rahbari yuksak mukofot 
— “Doʻstlik” ordeni bilan taqdirladi. Bundan cheksiz 
minnatdorman”, deya davlatimiz rahbariga takror-
takror oʻz tashakkurini izhor qildi. 

Anjumanda yuzdan ziyod olimu ulamo, ijodkorlar, 
siyosatshunoslar, jamoatchilik vakillari ishtirok etdi. 
Tadbirda xalqaro Turk madaniyati va merosi fondi 
prezidenti Gunay Afandiyeva, Nizomiy Ganjaviy 
nomidagi Milliy adabiyot muzeyi direktori, Milliy Majlis 
aʼzosi, akademik Rafail Husayinov, professor Olmos 
Ulvi Binnatova, professor Bahodir Karim, atoqli 
tarjimon Ramiz Asqar, shoir Akbar Qoʻshali, Xondamir 
Qodiriy va boshqalar ham oʻz fikr-mulohazalarini 
bildirdi. 

“Oʻtkan kunlar” aslida, Qodiriyning soʻzidagi nur. 
Taqdimotda oʻzbekning oʻzidagi nur boʻlib porladi. 
Shunday saodatmand yozuvchisi bor xalq hamisha 
eʼzozu ehtiromga munosibligi baralla taʼkidlandi. 
Adabiy doʻstlik — abadiy doʻstlik ekani shu kuni bot-
bot aytildi. Bir soʻzda ifodalasak, Qodiriy bobomiz 
sharaflandi, millatimiz sharaflandi. Biz esa Qodiriy 
yana bir turkiy mamlakatda qadrlanganidan, hamisha 
qadrlab kelinganidan iftixor qildik. Oʻzbek adabiyotiga 
muhabbati uchun qardosh Ozarbayjon xalqiga, ijod 
ahliga, olimu fozillariga tashakkurlarimizni bildirdik.

Ganja — Ozarbayjon ganji

Oʻzini millat adabiyoti, maʼrifati, maʼnaviyati uchun 
daxldor bilgan, ayniqsa, qoʻliga qalam olgan inson 
borki, Ozarbayjonga borsa, Ganja shahrini, aniqrogʻi, 
dunyo adabiyotida birinchi boʻlib “Xamsa” yaratgan 
Nizomiy Ganjaviy xilxonasini ziyorat qilishni orzu 
qiladi. Yaratganga behisob shukrki, bizga ham ana shu 
baxt nasib etdi. Boku shahridan Ganja shahrigacha 
380 kilometr. Bizga ajratilgan “Mersedes-Bens” 
mikroavtobusida tongda yoʻlga chiqdik. Ozarbayjon  
madaniyat vazirligi masʼuli Kanan ismli yigit va 
haydovchimiz Veysal hamrohlik qildi. Ishoning, Ganja 
shahrigacha biror joyda taʼmirtalab yoʻl koʻrganimiz 
yoʻq. Yoʻllar nihoyatda ravon. Shahardan chiqishda 
yoʻlimizning oʻng tarafida Bokuning ulugʻvorligiga 
xos inshootlar, turar joylar, hatto tartib bilan qurilgan 
bir qavatli xonadonlar ham goʻzal, qiyalikda bir-biriga 
yelka tutib, bir-birini suyab turgandek. Chap tomon esa 
bepoyon Kaspiy dengizi! Yana yoʻlning ikki tomonida, 
ayrim joylarda bir maromda ishlab turgan neft qazish 
qurilmalariga koʻzingiz tushadi... 

Chamasi 70-80 kilometr yoʻl bosgandan keyin 
Kaspiy ortda qoldi. Qator qishloqlar oralab oʻzimizning 
Jizzax, Sirdaryo choʻllariga oʻxshash kengliklardan, 
yangi bunyod etilayotgan intensiv bogʻlardan oʻtdik. 
Shu jarayonda Ozarbayjon  ahlidagi vatanparvarlik 
tuygʻusi, rosti, bizni rom etdi. Qaysi daraxt yoki oʻt-
oʻlan haqida soʻrasangiz, albatta, “Bu Ozarbayjonniki!” 
degan soʻzni qoʻshib qoʻyadi! Ketayotib qamishzorga 
koʻzimiz tushdi. “Bular ham bizning joylarga oʻxshar 

ekan”, deyishim bilan, haydovchi Veysal “Bu qamish 
— Ozarbayjon  qamishi!”, deya jilmaydi. Qarang, 
hatto botqoqda qarovsiz oʻsib yotgan qamishini ham 
begona qilgisi yoʻq! 

Nihoyat, toʻrt soatdan ziyod yoʻl bosib, Ganja 
shahrining oʻta salobatli ramziy darvozasiga yetib 
keldik. Bizni boʻsagʻada Ganja shahar madaniyat 
boshqarmasi boshligʻi Parvin Gazimov kutib oldi. 
Xayolan tasavvur qilgan, koʻrishni orzulaganimiz 
Nizomiy Ganjaviyning ziyoratgohi Ganja shahriga 
kiraverishda ekan. Qarshimizda oʻta shinam va goʻzal, 
mahobatli maqbara turibdi. Unga keng, ulugʻvor 
marmar yoʻlakdan boriladi. Ushbu maqbaraning 
qarshisida esa Ilhom Aliyevning umr yoʻldoshi 
Mehribon xonum tashabbusi bilan Nizomiy Ganjaviy 
muzeyi bunyod etilibdi. Bizni maqbarada xizmatda 
turgan ayollar qoʻllarida atirgullar bilan kutib oldi. 
Ularning gullarini Hazrat qabri ustiga qoʻydik. Qurʼon 
tilovat qildik. 

Hamrohimiz bizni tushdan soʻng avval Haydar 
Aliyev nomidagi “Chinor” istirohat bogʻiga olib bordi. 
Bu bogʻning umumiy maydoni 460 gektar boʻlib, 
ulkanligi jihatidan dunyoda beshinchi oʻrinda turarkan. 
Bogʻ markazida qad rostlagan uch qavatli, hashamatli 
Haydar Aliyev markazini ziyorat qildik. 

Keyingi manzilimiz Maxsatiy Ganjaviy muzeyiga 
boʻldi. XII asrda yashab ijod qilgan bu otashqalb 
ayol — yuzlab ruboiylar bitgan. Uning satrlari davr 
azobi sadosi, umr falsafasi, qalb goʻzalligining 
tarannumi.

Nomurod ayladi meni bu zamon,
Qoʻlidan kelgani — zahmat-u ziyon.
Tilaging shu ersa, chirpirat meni,
Toshingdek aylantir, ey charxi davron!
Biz kun poyoniga yaqinlashayotganida ochiqdil 

mezbonlarimizdan qaytish uchun ijozat soʻradik. 
Ammo Ganjaga kelgan mehmon butun Kavkaz olami 
uchun goʻzallik va hayrat timsoli boʻlgan — togʻlar 
bagʻrida yastanib yotgan 13 ming gektarlik Milliy bogʻni 
koʻrmay ketmasligini aytdi. Bu bogʻ Ganja shahridan 
28 kilometr uzoqlikda ekan. Bu masofaning deyarli 
teng yarmini togʻlar bagʻriga oʻrmalab chiquvchi, 
keskin burilishlarga boy yoʻllar orqali bosib oʻtish 
kerak ekan. 

Bir tup niholni daraxtga aylantirguncha qancha 
mashaqqat, qancha yillar kerak. Minglab gektar 
togʻlar koʻksida tagiga tangadek oftob tushmaydigan 
qalin oʻrmonzorlarni gurkiratib qoʻygan Tangriga 
tasanno, demay iloj yoʻq. Togʻlar bagʻrida ulkan Joʻy 
koʻli, yaʼni Koʻkkoʻl yastanib yotibdi. Uning tegrasida 
turli manzillarda yana oltita koʻl borligi, har biri oʻz 
nomiga egaligini aytishdi. Milliy bogʻ tafsiloti ham 
alohida maqolaga arzigulik, albatta...

Biz ularga millatimiz, xalqimizning mehrga 
yoʻgʻrilgan qaynoq salomini, dildoshlik muhabbatini 
olib borgan edik. Ular ham bizni shu ezgu tuygʻular 
ogʻushida kuzatib qoldi. “Oʻzbekiston madaniyati 
kunlari” ishtirokchilari bir ovozdan baralla “Toshkentda 
koʻrishguncha!” deya xushtaklifni takalluf ila qoʻlini 
koʻksiga qoʻyib aytdi. Mezbonlar bajonidil qabul 
qildi. Ha, azizlarim, yaqin kunlarda Toshkentimizda 
“Ozarbayjon  madaniyati kunlari”ga satart berilsa, 
ajab emas!

Ey mening qadrdon, qardosh ozarim,
Kaspiyning bagʻrida tovlangan zarim,
Nizomiy soʻzida shams-u qamarim,
Qardoshlik qondandir, jondoshlik jondan,
Senga salom boʻlsin Oʻzbekistondan!

Xush koʻrding, xushvaqtmiz, tasanno senga,
Sogʻinchim sadosi xushnavo menga,
Navoiy ruhidan xushduo senga,
Mehring isi kelur sen tutgan nondan,
Senga salom boʻlsin Oʻzbekistondan!

Goʻzal Ozarbayjon ! Nomingda nur bor,
Togʻlaring tegrangda qalqon purviqor,
Oʻzbek-ozar desa, qilgay iftixor,
Bulbullar arimas oltin oshyondan,
Senga salom boʻlsin Oʻzbekistondan!

Navoiy nazmida Nizomiy madhi,
Diliga choʻgʻ solgan “Xamsa”ning ahdi.
Ularga buyurdi sheʼriyat taxti,
Maqsud Shayhzodadek qoʻshbaxt oʻgʻlondan,
Senga salom boʻlsin Oʻzbekistondan!

Shoning sharaflasam, sheʼrim sharbatdir,
Buyuk ajdodlarning umri ibratdir.
Shirintil mezbonim, mehmoning marddir,
Keldim Manguberdi kelgan makondan,
Senga salom boʻlsin Oʻzbekistondan!

Sanʼat saodatdan gar bersa taʼlim,
Soʻzining sultoni Anar muallim,
Fuzuliyga abad qilgaymiz taʼzim,
Olam orom olar olov devondan,
Senga salom boʻlsin Oʻzbekistondan!

Tinchlik tilagida jumlai jahon,
Millat ajratmaydi murodbaxsh inson,
Doʻstlik oʻlkasidir hur Ozarbayjon ,
Baxtlar arimasin bunday boʻstondan,
Senga salom boʻlsin Oʻzbekistondan!

Toshkent — Boku — Ganja — Boku — Toshkent.
31-iyul-4-avgust, 2023-yil

Mahmud TOIR,
O‘zbekiston xalq shoiri

Boshlanishi 1-betda

Mustahkam rishtalar

SALOM SENGA O‘ZBEKISTONDAN!

2023-yil 9-avgust, 157-son

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 

Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Lutfulla Suvonov
Dizayner: Xurshid Abdullayev

